
	                                        Хроника 


      ● 1 октябрьдә Татарстан гимны өчен текст сайлау конкурсын уздыру комиссиясенең чираттагы утырышы үтте.

     Утырышта конкурсның җәмгыятьтә зур кызыксыну уятуы билгеләп үтелде. “Конкурс аноним рәвештә үтә, без авторларны белмибез. Тәкъдим ителгән эшләрдән күренгәнчә, бәйгедә профессиональ авторлар гына түгел, һәвәскәрләр дә катнашкан. Без аларның ватанпәрвәрлек белән иҗат итүләрен, Татарстанга булган мәхәббәтен күрсәтергә теләүләрен   күрдек”, - дип искәртте комиссияне җитәкләгән ТР Дәүләт Советы Рәисе урынбасары Римма Ратникова. 
     Хатлар татарлар яшәгән күп урыннардан килгән: Мәскәү, Түбән Новгород, Чиләбе, Оренбург һ.б. 
    Кагыйдә нигезендә, яшерен төстә тавыш бирү юлы белән конкурска тәкъдим ителгән эшләр рейтингы билгеләнгән. Комиссия үз эшенең нәтиҗәләрен Дәүләт Советы Президиумына бирәчәк. 
    Соңыннан республиканың ике дәүләт телендә иң яхшы тәрҗемә текстларын эзләү, аларны ТР Дәүләт гимны музыкасына туры килүен тикшерү буенча эш дәвам итәчәк.

     ● 1 октябрьдә - Халыкара өлкәннәр көнендә - ТР Дәүләт Советында республика югары закон чыгару органында эшләп лаеклы ялга киткән хезмәткәрләр очрашты. Аларны ТР Дәүләт Советы Рәисе урынбасары Александр Гусев һәм ТР Дәүләт Советы Секретаре Лилия Маврина сәламләде. 
     Лилия Маврина өлкәннәргә сәламәтлек һәм хәерле тормыш теләде, Татарстан парламентаризмына керткән өлеше өчен рәхмәт белдерде. Очрашуда Дәүләт Советы Аппараты Ветераннары советын төзү турында карар кабул ителде.   
     ● 2 октябрьдә Мәскәүгә эшлекле сәфәре кысаларында ТР Дәүләт Советы Рәисе Фәрит Мөхәммәтшин РФ Федерация Советы Рәисе Валентина Матвиенко һәм РФ Дәүләт Думасы Рәисе Сергей Нарышкин белән очрашты.

      Валентина Матвиенко белән очрашуда Россия парламенты югары палатасының РФ субъектларының закон чыгару органнары белән багланыш мәсьәләләре турында сөйләшенде. Әңгәмәдә катнашучылар иң төп проблемаларны чишүдә федераль һәм төбәк закон чыгару органнарының уртак көченең мөһимлеген билгеләп үттеләр. 
Федерация Советы спикеры Татарсанда эшләрнең ничек баруы, республика үсеше өчен иң яхшы дип нинди юнәлешләр билгеләнүе белән кызыксынды. Төбәк үсеше өчен перспектив планнар турында сөйләгәннән соң, Фәрит Мөхәммәтшин В.Матвиенкога Татарстан Конституциясен кабул итүгә 20 ел тулуга багышланган “Яңа федератив Россия үсеше: Татарстан Республикасының конституциячел законнар чыгару тәҗрибәсе” халыкара фәнни-гамәли конференциясенә чакыру тапшырды. 

Соңыннан РФ Дәүләт Думасында Фәрит Мөхәммәтшинның Россия парламентының түбән палатасы җитәкчесе Сергей Нарышкин белән очрашуы булды. 
● 3 октябрьдә Казанда ТР Волейбол федерациясенең хисап конференциясендә үткән елдагы эшләр һәм киләчәккә планнар турында сөйләшенде. Конференцияне ТР Дәүләт Советы Рәисе, ТР Волейбол федерациясе президенты Фәрит Мөхәммәтшин уздырды. 

Эш башланганчы, Фәрит Мөхәммәтшин җыелганнарга Лондондагы Олимпия уеннарында ир-атлар милли җыелма командасының истә калырлык триумфы турында искәртте. 

“Бер ел элек без һәвәскәрләр волейболының массачыллыгын арттыру, республика шәһәрләрендә һәм районнарында волейбол белән шөгыльләнү өчен шартлар булдыру турында бурычлар куйган идек, - дип әйтте Фәрит Мөхәммәтшин. – Бүген без башкарылган эшләргә нәтиҗәләр чыгарырга тиеш”. 

Чарада шулай ук ТР Яшьләр эшләре, спорт һәм туризм министрының беренче урынбасары Азат Шәрәпов катнашты.
●  3 октябрьдә Әлмәт шәһәрендә “Нефтьче” Мәдәният сараенда Әлмәт бораулау эшләре предприятиесенең 60 еллыгына багышланган тантаналы җыелыш үтте. Бораулаучыларны котларга ТР Дәүләт Советы Рәисе Фәрит Мөхәммәтшин килде.
“Бу истәлекле датаны нефтьчеләр генә түгел, ә бөтен республика бәйрәм итә”, - диде Фәрит Хәйрулла улы, бораулаучыларны Татарстан җитәкчелеге һәм парламенты исеменнән котлаганда.
Ф.Мөхәммәтшин фикеренчә, нефть чыгаруда төп эшне бораулаучылар башкара, нефть – борау очында, дип юкка гына әйтмиләр. Бу - физик һәм техник планда иң авыр һөнәрләрнең берсе, шуңа күрә ул һәрвакыт югары бәяләнде. Бу һөнәр вәкилләре арасында Социалистик Хезмәт геройлары күп булуы юкка гына түгел. Бораулаучыларның бик күп буыны Татарстанда 3 миллиард тонна нефть чыгаруга зур өлеш кертте.
● 4 октябрьдә  ТР Дәүләт Советы Президиум утырышы узды. Анда ТР дүртенче чакырылыш Дәүләт Советының утыз өченче утырышы 11 октябрьдә узачагы хәбәр ителде.
ТР Дәүләт Советы Секретаре Лилия Маврина белдергәнчә, сессиянең көн тәртибенә 34 мәсьәлә кертелә. Алар арасында Татарстан Республикасы законнары проектлары (14), федераль законнар проектлары, РФ субъектлары дәүләт хакимиятенең вәкиллекле органнары закон инициативалары һәм мөрәҗәгатьләре бар. Аерым алганда, 11 закон проекты – беренче, берсе – икенче, икесе өченче укылышка чыгарыла. 

ТР Дәүләт Советында КПРФ фракциясе җитәкчесе Хафиз Миргалимов “Татарстан Республикасында гражданнарның җыелышлар, митинглар, демонстрацияләр, йөрешләр һәм пикетлар уздыруга булган хокукларын тормышка ашыру шартларын тәэмин итү турында” закон проектын сессиянең көн тәртибеннән алырга чакырды. 
Беренче укылышка чыгарыла торган “Ятим балаларны һәм караучысыз калган балаларны торак белән тәэмин итү турында”, һәм “Татарстан Республикасында халыкка адреслы социаль ярдәм күрсәтү турында” ТР Законының 8 статьясына үзгәрешләр кертү хакында” закон проекты турында фикер алышуга Татарстан Республикасында теркәлгән, әмма парламентта тәкъдим ителмәгән партия вәкилләре чакырылачак. 
Утырышта ТР Дәүләт Советы Рәисе Фәрит Мөхәммәтшин Татарстанның иҗтимагый-сәяси һәм социаль-икътисадый тормышында соңгы арада булып узган төп вакыйгалар турында искәртеп китте. “ТР Президенты Рөстәм Миңнехановның актив эшчәнлеге нәтиҗәсендә федераль үзәкнең безнең белән кызыксынуы кимеми", - диде  парламент башлыгы. 

Фәрит Мөхәммәтшин РФ Конституция суды рәисе Валерий Зорькин, РФ Дәүләт Думасы Рәисе Сергей Нарышкин  һәм РФ ФҖ Федерация Советы Рәисе Валентина Матвиенко белән очрашулары, гамәлгә ашырылачак уртак проектлар турында да белдерде. 

Президиум утырышында шулай ук ТР Президентының ТР Дәүләт Советына Юлламасын тормышка ашыру буенча чаралар планы да расланды. Ул парламент комитетлары һәм комиссияләре планнарына нигезләнеп төзелгән. 

Утырышта ТР Дәүләт Советы Рәисе урынбасары Римма Ратникова Татарстан Дәүләт гимны өчен иң яхшы текст сайлау буенча конкурсның беренче нәтиҗәләрен игълан итте. 
● 4 октябрьдә ТР Дәүләт Советы Рәисе Фәрит Мөхәммәтшин Татарстанның халык артисты Зөһрә Сәхәбиева белән очрашты. Зөһрә ханым парламент башлыгына мәрхүм ире, танылган опера җырчысы Хәйдәр Бигичев истәлегенә багышланган китап бүләк итте.

Истәлекле китап-альбомны дөньяга чыгаруда Зөһрә Сәхәбиеваның тырышлыгы зур булды. Фәрит Мөхәммәтшин, аңа бу хезмәтләре өчен зур рәхмәт белдереп, Хәйдәр Бигичевның милли сәнгатьне үстерүгә керткән зур өлешен билгеләп үтте, аның халык хәтерендә мәңге каласын әйтте

●  4 октябрьдә ТР Дәүләт Советы Рәисе Фәрит Мөхәммәтшин Татарстан Республикасы Конституциясен кабул итүгә 20 ел тулу алдыннан агымдагы елның 2-3 ноябрь көннәрендә Казанда үткәреләчәк “Яңа федератив Россия үсеше: Татарстан Республикасының конституциячел законнар чыгару тәҗрибәсе” дип аталган халыкара фәнни-гамәли конференцияне әзерләү буенча оештыру комитеты утырышын уздырды.
Оештыру комитетын, ТР Президенты карары белән, Фәрит Мөхәммәтшин җитәкләде. Анда шулай ук ТР Фәннәр академиясе президенты Әхмәт Мазһаров, ТР вице-премьеры – ТР Министрлар Кабинеты Аппараты җитәкчесе Шамил Гафаров, парламент депутатлары, республика министрлык-ведомстволары җитәкчеләре, Татарстанның фәнни җәмәгатьчелеге вәкилләре, экспертлар катнашты.

Фәрит Мөхәммәтшин Татарстан Конституциясен кабул итүгә 20 ел тулуны билгеләп үтүнең мөһимлеген белдерде. Аның сүзләренчә, нәкъ шушы төп документта республика үсешенең өстенлекле юнәлешләре салынган булган.

“Татарстанның конституциячел корылыш тәҗрибәсе Россиядә һәм чит илләрдә киң танылды. Ул Россиядә чын федерализм принципларын раслауга сизелерлек өлеш кертте”, - диде парламент җитәкчесе.

● 5 октябрьдә ТР Дәүләт Советы Рәисе Фәрит Мөхәммәтшин Төркия Республикасының Казандагы Генераль консулы Сабри Тунч Ангылы белән очрашты.
Фәрит Мөхәмммәтшин, консулны Татарстан парламентында сәламләп, очрашуга кадәр Сабри Тунч Ангылының биграфиясе белән танышуын, аның зур эш тәҗрибәсе булуын билгеләп үтте. 

Фәрит Мөхәммәтшин яңа консулның республикада узачак барлык зур чараларда катнашуы мәсьәләсен күтәреп, 2-3 ноябрьдә Казанда ТР Конституциясен кабул итүгә 20 ел тулуга багышланган “Яңа федератив Россия үсеше: Татарстан Республикасының конституциячел законнар чыгару тәҗрибәсе” халыкара фәнни-гамәли конференциясенә чакырды. Консул бу чакыруны рәхмәт белән кабул ите.

Сабри Тунч Ангылы җылы, күңелгә ятышлы сүзләр, парламентта кунакчыл кабул иткәннәре өчен Татарстан парламенты башлыгына рәхмәт белдереп, әле Казанда 1 ай гына эшләвенә карамастан, үзен туган ягындагы кебек хис итүен билгеләп үтте. 
Яңа консул Казанда Татарстанны Төркия мәдәнияты белән таныштыру гына түгел, ә Төркиядә Татарстан мәдәниятен пропагандалауның да үзенең бурычы булуын әйтеп үтте. Мәдәни элемтәләр белән беррәттән, икътисадый багланышларның да үсештә булуын, аларның тотрыклылыкны тәэмин итүен ассызыклап үтте. Төркиядәге зур компанияләренең “Алабуга” махсус икътисадый зонасына инвестицияләр кертүен һәм бу процессның дәвам итәчәген белдерде.

Сабри Тунч Ангылы фикеренчә, икътисадый багланышлар мәдәни элемтәләргә дә йогынты ясый. “Хәзерге җәмгыятьтә икътисадның күп нәрсәгә йогынтысы бар. Эшкуарлар ярдәмендә бик күп мәдәни чаралар уздырырга мөмкин булачак”, - дип саный консул.

Очрашу ахырында Фәрит Мөхәммәтшин яңа консулның татар телен өйрәнүенә һәм киләсе очрашуларның туган телебездә узачагына өмет баглавын белдерде, ТР Дәүләт Советының ишекләре Сабри Тунч Ангылы өчен һәрвакыт ачык булуын хәбәр итте.

●  5 октябрьдә ТР Дәүләт Советы Рәисе Азнакайга эшлекле сәфәре кысаларында Азнакай районы Ветераннар советының 40 еллыгына багышланган бәйрәмдә катнашты.
Фәрит Мөхәммәтшин ветераннарга сәламләү сүзләре белән мөрәҗәгать итте, актив тормыш позициясе өчен ветераннарга рәхмәт белдерде һәм хәерле гомер кичереп, балаларын һәм оныкларын сөендерүләрен теләде.

Парламент Рәисе Азнакай районы Ветераннар советы рәисе Миргасыйм Кәримовка ТР Президентының Рәхмәт хатын тапшырды. Ветеран активы вәкилләре башка югары, кыйммәтле бүләкләр белән бүләкләнде.
● 12 октябрьдә ТР Дәүләт Советы Рәисе Фәрит Мөхәммәтшин Сарман муниципаль районының Каташ-Каран авылында яңа Мәдәният йортын ачу тантанасында катнашты.

Фәрит Мөхәммәтшин клуб ачылышы тантанасында: “Бүгенге вакыйга ТР Президентының район үзәкләреннән ерак авылларда мәдәният учакларын саклау турындагы карары нигезендә гамәлгә ашырылды”, - дип искәртте. Аның сүзләренә караганда, Татарстанда мәдәниятне, традицияләрне, гореф-гадәтләрне һәм телләрне саклауга, беренче чиратта авылларда мәдәният өлкәсенә ярдәм итү исәбенә ирешү зарур. Парламент җитәкчесе төзүчеләргә рәхмәт белдерде һәм Мәдәният йорты директорына, клубның матди-техник базасын ныгыту өчен, 100 мең сумлык сертификат тапшырды.

Аннары Фәрит Мөхәммәтшин белән Сарман районы башлыгы Нәфис Закиров яңа Мәдәният йортына кергәндә символик кызыл тасманы кисте. Алар клубта шахмат түгәрәгенә йөрүчеләрне, волейболчылар уенын күзәтте. Биредә өстәл теннисы, җыр һәм бию түгәрәкләре бар, өлкәннәр бәйләү белән шөгыльләнә ала. 

● 13 октябрьдә Г.Тукай исемендәге Татар дәүләт филармониясендә Өлкәннәр көне уңаеннан “Балкыш” фестиваленең гала-концерты үтте. Чарада ТР Дәүләт Советы Рәисе Фәрит Мөхәммәтшин катнашты.

Фестиваль программасында республиканың мари, удмурт, чуваш, рус һ.б. халык фольклор коллективлары катнашты. 
“Мин гала-концертта катнашучыларны, ветеран оешмаларының сәнгать осталарын рәхәтләнеп сәламлим”, - диде ТР Дәүләт Советы Рәисе Фәрит Мөхәммәтшин.

Ул бу фестивальнең ТР Ветераннар иҗтимагый оешмасы инициативасы, республика җитәкчелеге ярдәме белән, ТР Мәдәният министрлыгы, башка ведомстволар һәм оешмалар тарафыннан оештырылган беренче фестиваль булуын ассызыклады. 

Фәрит Мөхәммәтшин, оештыру комитеты җитәкчесе буларак, ТР Әлмәт районы Ветераннар советының мәдәният эше буенча даими комиссия рәисе Лидия Старшининаны, ТР Мамадыш районыннан җырчы Ольга Петухованы, Югары Ослан районы Ветераннар советы рәисе Римма Троицкаяны һәм ТР Әтнә районыннан гармунчы Фирдәүсә Зарипованы бүләкләде. 

●  15 октябрьдә ТР Дәүләт Советы Рәисе Фәрит Мөхәммәтшин Россия делегациясе составында Европа Советы Җирле һәм төбәк хакимиятләре конгрессында катнашты.
Ул сессия барышында коллегалары белән Европа Советына кергән дәүләтләр төбәкләрендә төп демократик принципларны тормышка ашыру мәсьәләләре турында сөйләште. Пленар утырышлар кысаларында якындагы арада Бөтеневропа форумы эшчәнлегенең сәяси ориентирлары каралды. 

Фәрит Мөхәммәтшинның шулай ук Россия делегациясе вәкилләре һәм халыкара структуралар җитәкчеләре белән очрашулар, консультацияләр уздырды.
● 15 октябрьдә Татарстан парламентында “Татарстан Республикасының 2013 елга һәм 2014 һәм 2015 елларның планлы чорына бюджеты турында” закон проекты буенча парламент тыңлаулары узды. Фикер алышуларда ТР Премьер-министры Илдар Халиков, ТР Дәүләт Советы Рәисе урынбасары Александр Гусев, республиканың министрлык-ведомстволары башлыклары, депутатлар катнашты. Парламент тыңлауларын парламентның Бюджет, салымнар һәм финанслар комитеты рәисе Морат Гаделшин алып барды.
ТР Икътисад министры Мидхәт Шаһиәхмәтов Татарстан Республикасының 2013 елга һәм 2014 һәм 2015 елларның планлы чорына социаль-икътисадый үсеш фаразы, төп финанс документының төп күрсәткечләре белән таныштырып үтте. Фараз күрсәткечләрен планлаштырганда әйдәп баручы предприятиеләрнең һәм муниципаль берәмлекләрнең үсеш күрсәткечләре исәпкә алынган. 

Министр Бөтендөнья сәүдә оешмасына керү шартларында икътисадның җайлашу вакытында, чит илдән кертелгән товарларга пошлина кимүгә бәйле рәвештә, Татарстанда җитештерелгән товарларның конкурентлылыкка сәләтлелеген тәэмин итү чараларын эшләү зарурлыгын билгеләп үтте. 
Мидхәт Шаһиәхмәтов депутатлар Хафиз Миргалимов, Василий Логинов, Леонид Иванов, Татьяна Водопьянова, Альберт Бикмуллин, Рифат Ганибаевның сорауларына җавап бирде. Ул Татарстанда хезмәт хакы фондын үстерү буенча дөньякүләм стандартларга якынлашуны, әмма хезмәт җитештерүчәнлеге аксавын хәбәр итте. “Һәркемгә уңайлы мохит” программасының икътисадый нәтиҗәсе нинди? дигән сорауга җавап итеп, министр аның күбрәк социаль нәтиҗәлелеген билгеләп үтте. Аның икътисадый нәтиҗәлелеге күбрәк эшче кулларны эшкә җәлеп итү белән бәйле. 

ТР Финанс министры Радик Гайзатуллин тыңлауларда бюджетның төп параметрлары белән таныштырды. 

2013 елга республика бюджетының керем өлеше - 128 328,2 млн. сум, чыгым өлеше – 130 938,6 млн. сум күләмендә карала. Кытлык 2 610,4 млн. сум күләмендә. Республиканың тупланма бюджетының керем өлеше - 160 199 990,3 сум, чыгым өлеше - 162 329 107,1 млн. сум, кытлык - 2 129 116,8 млн. сум. 
Министр шулай ук 2013 елда Татарстан бюджеты югалтулары турында сөйләп үтте. Бу үз чиратында республика бюджетындагы керемнәрнең күләмен киметә. 

ТР Премьер-министры Илдар Халиков, парламент тыңлауларына нәтиҗә ясап, республика Хөкүмәте өчен бюджет процессының шундый фикер алышу рәвешендә баруы республика өчен мөһим булуын билгеләп үтте. Аның сүзләренә караганда, фикер алышу вакытында депутатлардан кергән тәкъдимнәрнең тормышка ашырылуы куанычлы. 

Премьер-министр фикеренчә, республикада тулы канлы, әйдәп баручы икътисадый һәм социаль программалар тормышка ашырылуга карамастан, хәл ителәсе мәсьәләләр әле кала бирә. Бу – юллар төзү (бигрәк тә авыл юллары), республика районнарында спорт белән шөгыльләнү өчен шартлар тудыру, бюджет тармагындагы хезмәт хаклары белән бәйле мәсьәләләр. 
Илдар Халиков әйтүенчә, парламент тыңлаулары бәяләп бетергесез мәгълүмат, фикерләү өчен азык бирә. Ул язып алган сораулар гына да кырыкка тулды. Хөкүмәт башлыгы аларның эш барышында исәпкә алыначагын хәбәр итте. 

● 17 октябрьдә  Казан үзәгендәге Халыклар дуслыгы йортында барган “түгәрәк өстәл” утырышында “Россия Федерациясенең дәүләт милли сәясәте стратегиясе” проекты Татарстан Республикасының компетентлы даирәләре тарафыннан карап тикшерелде. Россия Федерациясенең дәүләт милли сәясәте стратегиясе” проекты быел 27 сентябрьдә РФ Президенты карамагындагы Советның эшче төркеме утырышында нигез буларак кабул ителгән. Шушы утырышта проектны, фикер алышу, тәкъдимнәр һәм төзәтмәләр туплау максатыннан, илнең барлык төбәкләренә җибәрү турында килешенгән.
 Фикер алышуда ТР Премьер-министры урынбасары Әсгать Сәфәров, ТР Дәүләт Советы Рәисе урынбасары Римма Ратникова, ТР Президентының эчке сәясәт мәсьәләләр буенча идарәсе башлыгы Александр Терентьев, ТР Юстиция министры Мидхәт Корманов, ТР Мәгариф һәм фән министры Энгель Фәттахов һәм аның беренче урынбасары Данил Мостафин, ТР Мәдәният министры Айрат Сибагатуллин, Бөтендөнья татар конгрессы башкарма комитеты рәисе Ринат Закиров һ.б. рәсми затлар, Татарстан Халыклары ассамблеясе вәкилләре, галимнәр, христиан дине руханилары катнашты. 

● 17 октябрь. Бу көннәрдә ТР Дәүләт Советы Рәисе Фәрит Мөхәммәтшин Россия делегациясе составында Европа Советы Җирле һәм төбәк хакимиятләре конгрессының XXIII сессиясендә катнаша. Пленар утырыш кысаларында Конгресс комитетлары уставлары составы расланды. Ф.Мөхәммәтшин бер тавыштан Җирле һәм төбәк хакимиятләре когрессының Актуаль мәсьәләләр буенча комитеты рәисе итеп сайланды.

Күрсәткән ышаныч өчен коллегаларына рәхмәт белдергәч, Фәрит Мөхәммәтшин Конгресста эшләгән вакытта төбәк һәм җирле дәрәҗәләрдә гомумевропа кыйммәтләрен, максатларны һәм принципларны алга этәрүдә бик күп тәҗрибә туплавын билгеләде. 

Парламент башлыгы алга таба да Европа коллегалары белән безнең республиканың тәҗрибәсе белән уртаклашырга әзер булуын белдерде.

Страсбургтан телефон аша Европа Советы Җирле һәм төбәк хакимиятләре конгрессында Россия делегациясе җитәкчесе, РФ ФҖ ФС Рәисе урынбасары Светлана Орлова, Комитет җитәкчесе буларак, ТР Дәүләт Советы Рәисен сайлауга карата уңай фикерен әйтте. 
“Бу безнең дипломатиянең һәм Россия делегациясенең зур уңышы булып тора. Конгресс әгъзалары берничә тапкыр Татарстанда булып, республикада үсеш һәм башка актуаль проблемаларның ничек хәл ителүен күрде”, - диде С.Орлова. 

Фәрит Мөхәммәтшин атна дәвамында яңа статуста Европа Советы Җирле һәм төбәк хакимиятләре когрессының XXIII сессиясе эшендә катнашуын дәвам итте.
● 18 октябрьдә Татарстан парламентында узган матбугат очрашуында Татарстан Республикасы Конституциясен кабул итүгә 20 ел тулуга нисбәтле рәвештә, 22-27 октябрь көннәрендә 1-11 сыйныф укучыларын кеше һәм гражданның конституцион хокуклары һәм вазыйфалары турында сөйләшергә чакырган “Парламент дәресе”н уздыру турында сөйләштеләр. 
ТР Мәгариф һәм фән министрының беренче урынбасары Данил Мостафин билгеләп үткәнчә, дәресләр балаларның яшь үзенчәлекләренә карап үткәрелә. 1-2 сыйныфларда аңлату эшләре алып барылса, 3-4 сыйныфларда дәресләр уен рәвешендә уза. 5-9 сыйныфлар эшлекле уенга җәлеп ителә. Өлкән сыйныф укучылары белән лекция яки эшлекле уен үткәрелә. 

Татарстан Конституциясенә багышланган дәресләр “Парламент дәресе” белән чикләнми. Моннан тыш, 1-4 сыйныф укучылары арасында рәсем бәйгесе, 5-9 сыйныф укучылары катнашында иҗади эшләр бәйгесе һәм 10-11 сыйныф укучылар арасында баланың Конституция тарафыннан билгеләнгән хокуклары белән бәйле ирекле темага эссе язу конкурсы үткәрелә. 

ТР Дәүләт Советы Рәисе урынбасары Римма Ратникова фикеренчә, дәресләрдә ТР Конституциясенең халыкка ни бирүен, аерым алганда, Татарстанның төбәк булуга һәм Россиянең федератив дәүләт буларак сакланып калуына өлеш кертүен ассызыклау зарур. 
“Парламент дәресләре”н уздыруга ТР Дәүләт Советы депутатлары да, урыннардагы вәкиллекле органнар депутатлары да җәлеп ителә. ТР Дәүләт Советы Рәисе Фәрит Мөхәммәтшин да әлеге дәресләрдә үзе катнаша, яшь буынның җәмгыятьтә бара торган күренешләргә карата фикерен белешә. “Дәресләр укучылар тарафыннан яхшы кабул ителә. Алар депутатларга үзләрен кызыксындырган сорауларны бирә. “Парламент дәресләре” – депутатлар өчен дә зур мәктәп”, - дип хәбәр итте Р.Ратникова. 

● 18 октябрьдә Страсбургта Европа Советы Җирле һәм төбәк хакимиятләре конгрессының XXIII сессиясе тәмамланды. Пленар утырышларда ТР Дәүләт Советы Рәисе, Җирле һәм төбәк хакимиятләре конгрессының Актуаль мәсьәләләр комитеты рәисе Фәрит Мөхәммәтшин катнашты.

Утырышларда парламентарийлар җирле һәм төбәк хакимиятләре эшчәнлегенең актуаль мәсьәләләре турында сөйләштеләр, дөнья сәясәтендә һәм икътисадында агымдагы вакыйгалар буенча фикер алыштылар, киләчәккә гомумевропа органы эшчәнлегенең сәяси ориентирларын карадылар. 

Фәрит Мөхәммәтшин, Актуаль мәсьәләләр комитеты рәисе вазыйфасына сайлангач, пленар утырышларда Европа берлеге илләрендә кеше хокуклары һәм демократик процедураларны тәэмин итү буенча мөһим мәсьәләләрне күтәрде. 

Конгресс вәкилләре соңгы резолюцияләрне һәм тәкъдимнәрне әзерләү кысаларында комитет тарафыннан эшләнгән ысулларны хуплады. 

Сессия барышында ТР Дәүләт Советы Рәисе халыкара Европа оешмалары җитәкчеләре, шулай ук Җирле һәм төбәк хакимиятләре конгрессы рәисе Хервиг ван Стаа белән очрашулар, сөйләшүләр уздырды. Фәрит Мөхәммәтшин Европа коллегаларын ТР Конституциясен кабул итүгә 20 ел тулу уңаеннан, Казанда 2-3 ноябрьда үтәчәк “Яңа федератив Россия үсеше: Татарстан Республикасының конституциячел законнар чыгару тәҗрибәсе” халыкара фәнни-гамәли конференциясенә чакырды.
● 20 октябрьдә республика парламенты депутатлары “Яшел рекорд” проектын тормышка ашыруга үз өлешен кертте. Казан шәһәр Думасы, ТР Дәүләт Советы Аппараты һәм “Бердәм Россия” партиясе төбәк бүлеге башкарма комитеты хезмәткәрләре белән берлектә Казанда Спортның су төрләре сарае каршындагы мәйданда агачлар утыртты. Барлыгы 92 яшь миләш утыртылды. 
Дәүләт Советы депутаты, “Бердәм Россия” партиясе төбәк бүлеге башкарма комитеты җитәкчесе  Виктор Бударин сүзләренчә, агач утыртуга барысы да күтәренке кәеф белән чыккан һәм уңышлы итеп эшләгән. “Безне бераз борчыган бердәнбер әйбер – ул үсентеләрнең аз булуы. Күбрәк агач утыртасы иде”, - диде ул.  
“Бердәм Россия” партиясе проектын аның сәяси оппонентлары да хуплап каршы алды. Агач утыртуда КПРФның республика комитеты беренче секретаре, ТР Дәүләт Советы депутаты Хафиз Миргалимов катнашты. Ул шәһәрне яшелләндерү кебек уртак эштә сәяси төсмер булмаска тиеш дип саный. 

Шул ук көнне Дәүләт Советы депутатлары Лилия Маврина, Лотфулла Шәфигуллин, Рәнис Шәрипов, Камил Абдуллин һәм Гөлнара Табакчи Казанның Совет районында агач утыртуда катнашты. 

Парламентарийлар белән бергә Казан шәһәр Думасы, шулай ук башкаланың Совет районы хакимияте хезмәткәрләре һәм ветераннары да эшләде. Нокса авышлыгы урамындагы 13нче йорт янында 168 төп юкә, каен, нарат, миләш һәм чыршы утыртылды.     
●  22 октябрьдә ТР Дәүләт Советы Президиумы утырышы булды, анда депутатлар 30 октябрьдә үтәчәк IV чакырылыш Татарстан парламентының 34нче утырышының көн тәртибе проектын расладылар. Аңа 24 мәсьәлә кертелгән. 
Утырыш башында Дәүләт Советы Рәисе Фәрит Мөхәммәтшин парламентта тәкъдим ителмәгән партияләрнең үткән утырышта актив катнашмавына бәйле канәгатьсезлеген белдерде. 

Парламент утырышы көн тәртибе турында ТР Дәүләт Советы Секретаре Лилия Маврина хәбәр итте. Утырышта республиканың 13 закон проектын карау фаразлана. 

Моннан тыш, бер төркем башка төр мәсьәләне карау күздә тотыла, алар буенча ТР Дәүләт Советының карарлары кабул ителә. Бер мандатлы ике сайлау округлары буенча өстәмә сайлаулар нәтиҗәсендә сайланган ике депутаттан – Марат Зариповтан һәм Илшат Гафуровтан үзләрен профильле комитетлар составына сайлау турында гаризалар килгән. Моңа бәйле рәвештә, Экология, табигатьтән файдалану һәм аграр мәсьәләләр, Мәдәният, фән, мәгариф һәм милли мәсьәләләр комитетлары составындагы үзгәрешләр буенча карар проектлары әзерләнгән. 

Чираттагы утырышның үзәгендә 2013 елга һәм 2014-2015 елларның планлы чорына республика бюджеты проектын карау булачак. 

ТР буенча Эчке эшләр министры Артем Хохорин мөрәҗәгате буенча, көн тәртибенә 2012 елның гыйнварыннан октябренә кадәр чорда полиция эшчәнлеге турында хисап кертелгән. 

●  22 октябрьдә Татарстанның барлык мәктәпләрендә дә парламент дәресләре атналыгы башланды. Ул быел Татарстан Республикасы Конституциясен кабул итүгә 20 ел тулуны билгеләп үтү уңаеннан, кеше һәм гражданның конституцион хокуклары һәм вазыйфалары темасына багышлана.

Гадәттәгечә дәрестә ТР Дәүләт Советы Рәисе Фәрит Мөхәммәтшин катнаша. Башка елларда ул бу яки теге мәктәптә “Парламент дәресе”ндә булса, быел укучыларны республика парламентына чакырды. 

ТР Дәүләт Советына Актаныш муниципаль районының сәләтле балалар өчен ачылган гуманитар гимназия-интернаты укучылары килде. Дәрестә ТР Мәгариф һәм фән министры Энгель Фәттахов та катнашты. 
Фәрит Мөхәммәтшин, укучыларны сәламләп: “Мондый ачык дәресләр үткәрү матур традициягә әйләнеп бара. Бу дәресләр Конституциягә, парламентаризмга, дәүләт корылышына багышланган. Без монда бүген сәләтле балаларны кабул итәбез. Биредә республика гына түгел, РФ төбәкләреннән дә балалар бар. Аларга законнар кабул ителгән урын белән танышу кызыклы булыр”, - диде. 

Фәрит Мөхәммәтшин агымдагы елның ноябрь аенда Татарстан Республикасы Конституциясен кабул итүгә 20 ел тулуны билгеләп үтү уңаеннан, зур халыкара җыен үткәрелүен дә хәбәр итте.

“Парламент дәресе”нең төп өлешеннән соң, Фәрит Мөхәммәтшин укучыларның ТР Конституциясенә кагылышлы сорауларына җавап бирде. Сораулар ТР Президентын сайлауга, аның ант бирүенә, республика корылышына, Татарстан Дәүләт Советы депутатларының эш рәвешенә кагылышлы иде. Шулай ук укучыларны Татарстан гимны тексты белән бәйле сораулар да кызыксындырды.

Ахырдан укучылар Фәрит Мөхәммәтшинга үз бүләкләрен тапшырды, спикер, үз чиратында, аларга 3 томлы “Татарстан Республикасы: иң яңа тарих” китабын бүләк итте. 
●  26-27 октябрь көннәрендә Казанның “Гранд Отель” кунакханәсендә ТР Дәүләт Советы ярдәме белән “Яшьләрнең репродуктив сәламәтлеге проблемалары” темасына Идел буе фәнни-гамәли конференциясе узды. Аңа әзерлек кысаларында 23 октябрьдә республика парламентында матбугат конференциясе оештырылды. 
ТР Дәүләт Советының Социаль сәясәт комитеты рәисе Светлана Захарова билгеләп узганча, конференцияне Татарстан Сәламәтлек саклау министрлыгы белән берлектә Казан дәүләт медицина университеты, Россия акушер-гинекологлар җәмгыяте һәм Татарстан Республикасы акушер-гинекологлар җәмгыяте оештырган. С. Захарова сүзләренә караганда, конференциянең максаты - әлеге проблемага гражданлык җәмгыяте игътибарын җәлеп итү. 

● 26 октябрьдә ТР Дәүләт Советы Рәисе урынбасары Римма Ратникова Казан шәһәренең 167нче мәктәбендә кеше һәм гражданның Конституциядә каралган хокуклары һәм вазыйфаларына багышланган “Парламент дәресе” үткәрде.
Дәрес Конституция темасына багышланган фильм караудан башланды. Аннан соң ТР Дәүләт Советы Рәисе урынбасары фильмга аңлатмалар бирде. Ул төбәкләр һәм федераль үзәк арасындагы мөнәсәбәтләргә, Россия дәүләтенең федератив корылышында Татарстан Конституциясенең роленә, Татарстан парламенты оешу үзенчәлекләренә тәфсилләп тукталды.

Римма Ратникова, озак еллар дәвамында журналистикада эшләгән кеше буларак, укучыларга бу һөнәрнең сәясәт белән бик тыгыз бәйләнештә икәнлеген, “дүртенче хакимият”кә – массакүләм мәгълүмат чараларына кагылышлы булуның гади булмаган вазыйфалар йөкләве турында сөйләде

Римма Ратникова дәрес ахырында, мәктәпне тәмамлаучы укучыларга киләчәктә уңышлар теләп, 3 томлы “Татарстан Республикасы: иң яңа тарих” китабын бүләк итте. Бу китапта ТР Конституциясе өстендә эшләү процессына кагылышлы кызыклы фактларны табып булуын хәбәр итте.

Ул, дәрес тәмамлангач, укучыларның сорауларны теманы аңлап бирүләрен билгеләп үтеп, бу аралашуның дусларча һәм кызыклы килеп чыгуын билгеләп үтте.
● 26 октябрьдә Санкт-Петербургта чит илләрдә яшәүче ватандашларыбызның IV Бөтендөнья конгрессы булып узды. Форумда Татарстан Президенты йөкләмәсе буенча Татарстан Республикасы Дәүләт Советы Рәисе Фәрит Мөхәммәтшин җитәкләгән республика делегациясе катнашты.
Конгресста ватандашлар иҗтимагый оешмаларының 500 дән артык җитәкчесе һәм активисты, 100 чит ил берләшмәләренең күренекле вәкилләре катнашты. 
Җыенда катнашучыларга РФ Президенты Владимир Путинның видеомөрәҗәгате юлланды. Анда соңгы елларда ватандашларны туган илгә кайтару буенча Дәүләт программасы кысаларында элек Россиядә яшәгән 100 мең кешенең илгә кире әйләнеп кайтуы хәбәр ителде. Киләсе елда чит илдә яшәүче ватандашларны Россия Федерациясенә үз теләкләре белән күчерүгә кагылышлы яңартылган Дәүләт программасы көченә керәчәк. 
Пленар утырыш кысаларында Фәрит Мөхәммәтшин сәләмләү сүзе белән чыкты. Билгеле булганча, Фәрит Мөхәммәтшин ТР Президенты каршындагы ватандашлар эшләре буенча Координацион советны, шулай ук Татарстан Республикасы Халыклары ассамблеясен җитәкли. Спикер билгеләп үткәнчә, Татарстан - РФнең ватандашлар белән күләмле һәм системалы эш алып баручы актив субъектларыннан берсе. Республикада ватандашларга ярдәм итү эше дәүләт сәясәте дәрәҗәсендә алып барыла. 
Парламент башлыгы ватандашларны милли гореф-гадәтләр, аерым алганда, Сабан туе берләштерүен билгеләп үтте. 
Фәрит Мөхәммәтшин сүзләренә караганда, республиканың ватандашлар белән эшләү буенча инициативалары һәм тәкъдимнәре традицион рәвештә федераль хакимият органнарында да яклау таба. Ул моның өчен БДБ, чит илләрдә яшәүче ватандашлар эшләре буенча һәм халыкара гуманитар хезмәттәшлек буенча федераль агентлыкка, РФ Тышкы эшләр министрлыгына, Ватандашлар эшләре буенча хөкүмәт комиссиясенә һәм шәхсән Владимир Путинга рәхмәтен белдерде. 

Татарстан делегациясе составында ТР Президенты ярдәмчесе Радик Гыйматдинов, ТР Мәдәният министры Айрат Сибагатуллин, Бөтендөнья татар конгрессы Башкарма комитеты рәисе Ринат Закиров, ТРның Санкт-Петербургтагы һәм Ленинград өлкәсендәге даими вәкиле Шамил Әхмәтшин һәм башка рәсми затлар бар. 

РФ Тышкы эшләр министры Сергей Лавров белән очрашып, Фәрит Мөхәммәтшин аңа Европа Советының Җирле һәм төбәк хакимиятләре конгрессында берләштерелгән Россия делегациясенең эшенә ярдәм иткәне өчен рәхмәт белдерде. 

Санкт-Петербург губернаторы Георгий Полтавченко белән очрашу вакытында ТР һәм Санкт-Петербург арасында хезмәттәшлек турында килешү кысаларында ике яклы элемтәләр үсеше турында сөйләштеләр. 

РФ Конституция суды рәисе Валерий Зорькин белән сөйләшү вакытында Фәрит Мөхәммәтшин Татарстан Конституциясе кабул ителүнең 20 еллыгы уңаеннан узачак “Яңа федератив Россия үсеше: Татарстан Республикасының конституциячел законнар чыгару тәҗрибәсе” халыкара фәнни-гамәли конференция аспектларына кагылып үтте.
● 26 октябрьдә республика парламентына Яшел Үзән районы мәктәпләре укучылары килде. Алар өчен ТР Дәүләт Советы Рәисе урынбасары Александр Гусев кеше һәм гражданның Конституциядә каралган хокуклары һәм вазыйфаларына багышланган “Парламент дәресе” үткәрде. 
Вице-спикер, укучыларны сәламләп, бүгенге көндә гражданның җаваплылык тоеп һәм аңлы рәвештә карарлар кабул итәргә әзер булырга тиешлеген билгеләп үтте. 
Укучыларга республиканың конституцион корылышы һәм 20 ел элек Татарстан Конституциясен кабул итү тарихы турында фильм күрсәтелде. 
Аннары соң вице-спикер укучыларның сорауларына җавап бирде. Соңыннан “Парламент дәресе”ндә катнашучылар истәлеккә фотога төште. 
● 29 октябрьдә ТР Дәүләт Советы Рәисе Фәрит Мөхәммәтшин республика парламентының яңа сайланган депутатлары Илшат Гафуровка һәм Марат Зариповка таныклыклар һәм значоклар тапшырды.  
Фәрит Мөхәммәтшин яңа сайланган парламентарийларның депутат мандатларын гади булмаган сайлау кампаниясе вакытында яулап алуын билгеләп үтте. 
Аннан соң вице-спикер яңа сайланган депутатлар белән закон чыгару эшчәнлеге белән бәйле агымдагы мәсьәләләр, аерым алганда, парламентның чираттагы сессиясе турында фикер алышты
Утырышта ТР Дәүләт Советы Секретаре Лилия Маврина да катнашты. 

●  29 октябрьдә ТР Дәүләт Советы депутаты Алексей Демидов республиканың Алексеевск районында урнашкан балалар һәм яшүсмерләрнең “Забота” социаль приютының ишегалдын тәртипкә китерүдә катнашты. 
Алексей Демидов күп еллар дәвамында авыр хәлдә калган балаларга хәйрия ярдәме күрсәтә. ТР Президентының республика шәһәрләрендә һәм бистәләрендә ишегалларын рәткә китерү буенча инициативасын хуплап, Дәүләт Советы депутаты үз акчасына балалар өчен уен комплексы,  волейбол һәм стрит-баскетбол өчен спорт җиһазлары урнаштырды, ике машина елга комы китертте. 
● 30 октябрьдә, парламент утырышы башланыр алдыннан, ТР Дәүләт Советы Рәисе Фәрит Мөхәммәтшин РФ Дәүләт Думасы депутаты, ЛДПР фракциясе әгъзасы Роман Худяков белән очрашты. 
Очрашуда сүз агымдагы сәяси вәзгыятьнең һәм Дәүләт Думасындагы ЛДПР фракциясенең Татарстан парламенты белән эшчәнлегенең төрле яклары турында фикер алыштылар. 
● 30 октябрьдә ТР Дәүләт Советы Рәисе Фәрит Мөхәммәтшин РФ Дәүләт Думасына Татарстаннан сайланган депутатлар белән республика икътисадына федераль бюджеттан акчалар җәлеп итү мәсьәләсенә багышланган чираттагы киңәшмә үткәрде. 
Киңәшмәдә катнашучылар республиканың кайбер муниципаль берәмлекләренең тиешле документларны вакытында тапшырмау сәбәпле, Торак-коммуналь хуҗалыкны реформалаштыруга ярдәм итү фонды программасында катнашу мөмкинлеген кулдан ычкындырулары хакында да белдерде. Бу мәсьәлә буенча оештырылган эшче төркемгә һәм тармак министрлыгына бу кисәтүне истә тотып вәзгыятьне төзәтү йөкләнде. 

Очрашу ахырында Фәрит Мөхәммәтшин РФ Дәүләт Думасындагы хезмәттәшләрен 2-3 ноябрьдә Казанда узачак “Яңа федератив Россия үсеше: Татарстан Республикасының конституциячел законнар чыгару тәҗрибәсе” халыкара фәнни-гамәли конференциясе эшендә катнашырга чакырды. 

	
	Дәүләт Советы комитетларында һәм комиссияләрендә


       ■ Татарстанның җыелышлар, митинглар, демонстрацияләр, йөрешләр һәм пикетлар уздыру тәртибен аңлаткан үз законы булачак. 2 октябрьдә Татарстан парламентының Законлылык һәм хокук тәртибе комитеты утырышында әлеге мәсьәләгә кагылышлы “Татарстан Республикасында гражданнарның җыелышлар, митинглар, демонстрацияләр, йөрешләр һәм пикетлар уздыруга булган хокукларын тормышка ашыру шартларын тәэмин итү турында” закон проекты каралды һәм беренче укылышка әзерләнде.
       ТР Юстиция министры Мидхәт Корманов, әлеге закон проектының нечкәлекләрен аңлатып, аның Федераль закон таләпләре нигезендә эшләнгәнлеген билгеләп үтте. Татарстан закон проекты ТР Министрлар Кабинеты тарафыннан кертелгән. 
      Әлеге закон проекты буенча күп кеше катнашында уза торган чараларны үткәрү турында хәбәр язма рәвештә әлеге чаралар оештырыла торган муниципаль берәмлекнең – шәһәр яки авыл җирлеге, шәһәр округы администрациясенә бирелергә тиеш. 
     Закон проекты күп кеше катнашында уза торган чараларны үткәрү урыннарын билгеләү, махсус билгеләнгән урыннардан файдалану тәртипләрен, чараларны үткәрү вакытында территорияләрдә (биналарда) күпме кеше булырга тиешлеген конкрет аңлатып бирә. 
     Иҗтимагый яктан әһәмиятле мәсьәләләр турында коллектив фикер алышуларда катнашучы затларның да ничәү булырга тиешлеге тәгаенләнгән. Алар 150 кеше булырга тиеш. Бу очракта теге яки бу органга хәбәр салу таләп ителми. 
      ■ 2 октябрьдә ТР Дәүләт Советының Мәдәният, фән, мәгариф һәм милли мәсьәләләр комитеты әгъзалары "Татарстан Республикасының гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә 2013 елга финанс чыгымнары нормативларын раслау турында" законы проектын карады. 

Әлеге закон проекты белән 2013 елда республика гомумбелем бирү учреждениеләрендә дәүләт гомуми белем бирү стандартын һәм өстәмә белем бирү программаларын гамәлгә кертү өчен финанс чыгымнары нормативлары раслана.
Финанс чыгымнары нормативлары Татарстан Республикасының гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә финанс чыгымнары нормативларын исәпләү тәртибе турындагы нигезнамә һәм ТР карамагындагы гомуми белем бирү учреждениеләрендә гомуми белем бирү программалары буенча һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем бирүне оештыруны финанслау нормативларын исәпләү тәртибе турындагы нигезнамә нигезендә исәпләнә.
     Финанс чыгымнары нормативлары бер укучыга бер елга билгеләнгән, азкомплектлы мәктәпләрдә, укучылар саны күпме булуга карамастан, класс-комплектка каралган. 
Комитет утырышында әлеге закон проектына карата ТР Прокурорының канәгатьсезлек белдерүе билгеле булды. Прокурор 2013 елга нормативлар 2012 елга караганда кимрәк исәпләнгән дип саный.
     ТР Мәгариф һәм фән министрының беренче урынбасары Данил Мостафин, моңа аңлатма биреп, 2013 елда бер генә белем бирү учреждениесен финанслауның да кимемәячәген хәбәр итте. 
Утырышта  “Россия Федерациясендә белем бирү турында” федераль закон проектын да карадылар. Ул депутатларда каршылык уятты. 
      Әлеге закон проекты каралган утырышта РФ Дәүләт Думасына Татарстан Республикасыннан сайланган депутат Илдар Гыйльметдинов, документның белем бирү системасы өчен алып килгән яңалыкларын бәян иткәннән соң, милли мәсьәләләрнең ачык бирелмәгәнлеген, үтәкүренмәлелекнең булмавын билгеләп үтте. 

      Разил Вәлиев хәбәр иткәнчә, әлеге фундаменталь закон проекты эшләнгәндә Татарстан да үз теләк-тәкъдимнәрен юллаган булган, аларның кайсы кергән, кайсысы – юк. Закон проектында мәгариф системасы үсеше өчен күп нәрсәләр каралган. Әмма республиканың туган телдә белем алуга кагылышлы принципиаль искәртүләре күп очракта закон проектында чагылыш тапмаган. 
     Шул ук вакытта закон проектында “туган тел” һәм “әдәбият” төшенчәләренә билгеләмә бирелми. Россия Федерациясе составындагы республикаларга дәүләт телләрен өйрәнүне законнар белән җайга салу мөмкинлеге дә каралмаган. Ягъни гражданнарның туган телдә белем алуга хокуклары гарантияләнми. 
      Данил Мостафин шулай ук закон проектында белем бирү учреждениеләрендә тормыш иминлеген тәэмин итәр өчен чыгымнарны финанслар белән тәэмин итүнең каралмаганлыгын да билгеләп үтте. Бу үз чиратында, мәктәпләр, балалар бакчаларын саклар өчен ата-аналардан законсыз рәвештә акча җыюга китерә.  

      ■  3 октябрьдә ТР Дәүләт Советының Икътисад, инвестицияләр һәм эшкуарлык комитеты утырышында депутатлар “Ашыгыч рәвештә бушлай файдалану яки эконом класска караган торак төзелеше, шул исәптән мондый торак төзү өчен бирелгән, Торак төзелеше үсешенә теләктәшлек итүче федераль фондның җир кишәрлекләрендә төзелгән һәм төзелә торган эконом класска караган торак алырга хокукы булган гражданнарның исемлекләрен формалаштыру кагыйдәләре турында, күрсәтелгән гражданнарны бу исемлекләргә кертү һәм чираты тәртибе хакында” закон проектын карады. 
      Ятим балаларга фатир бирү тәртибе дә үзгәрә. Хәзер аны социаль наймга түгел, ә 5 елга найм нигезендә махсуслаштырылган фатир итеп бирәчәкләр. Комитет рәисе Марат Галиев бу алымны фатирны арендага бирү дип атый. Әгәр дә 5 елдан соң да ятим баланың тормышы авыр дип саналса, Россия Федерациясе субъектының башкарма хакимияте карары нигезендә, аренда килешүе озынайтылмый, фатир социаль наймга бирелә.
Комитет рәисе Марат Галиев билгеләп үткәнчә, ятим балаларны торак белән тәэмин итү проблемасы Россиянең барлык төбәкләренә дә хас. Ятим балаларның саны арта бара, исемлекләрнең очы-кырые күренми.
     ■ 3 октябрьдә ТР Дәүләт Советының Социаль сәясәт комитеты депутатлары “Пенсиягә федераль социаль өстәмә күләмен билгеләү өчен Татарстан Республикасында 2013 елга пенсионерның яшәү минимумы күләмен билгеләү хакында” закон проектын икенче укылышка әзерләде. Ул 2013 елга пенсионерның яшәү минимумы күләмен 4870 сум дип билгели. 
     Бу яшәү минимумы “2012 елда пенсиягә федераль социаль өстәмә түләү күләмен билгеләү өчен ТРда пенсионерның яшәү минимумы күләмен билгеләү турында” республика законы билгеләгән акча күләме нигезендә һәм 2013 елда пенсионерның кулланучылар кәрзиненә керә торган товарлар һәм хезмәтләр бәяләренең үсүен фаразлауны исәпкә алып барлыкка килгән.

     2012 елда Татарстанда пенсионерның яшәү минимумы 4302 сум тәшкил иткән иде. 
     Комитет утырышында әлеге закон проектына карата КПРФ фракциясе әгъзалары А.Прокофьев һәм Р.Нуретдиновның тәкъдимнәре кергәнлеге билгеле булды. Р.Нуретдинов Татарстанда пенсионерның яшәү минимумын – 5269 сум, ә А.Прокофьев 5600 сум итеп билгеләргә тәкъдим итә. Комитет әгъзалары ике тәкъдимне дә кире какты.  Чөнки закон нигезендә моны эшләү мөмкин түгел.
    Утырышта депутатлар эшче һәм инженер һөнәрләренең абруен күтәрү максатыннан, яшьләр арасында мәгълүмат тарату һәм профессиональ ориентация эше алып бару турында сөйләштеләр. Бу мәсьәлә буенча ТР Хезмәт, мәшгульлек һәм социаль яклау министрының беренче урынбасары Айрат Хәсәнов һәм ТР Мәгариф һәм фән министры урынбасары Андрей Поминов хисап тотты. 
Белгечләр фикеренчә, бүгенге көндә хезмәт базары югары уку йортларын тәмамлаган дипломлы белгечләрне генә түгел, станокчылар, ташчылар, малярлар кебек квалификацияле белгечләрне дә таләп итә. Республикада эшче һөнәрләренең абруен күтәрү буенча чараларны тормышка ашыру тәҗрибәсе бар инде. 2008-2010 елда хәтта бу юнәлештә махсус программа да эшләде. 
     Утырышта шулай ук министрлык вәкилләре республика буенча профориентация үзәкләре төзүнең зарурлыгын күтәреп чыкты. 

 ■  3 октябрьдә ТР Дәүләт Советының Дәүләт корылышы һәм җирле үзидарә комитеты утырышында депутатлар дүрт федераль закон проектын карады.  
"Сайланулы муниципаль вазыйфалар исемлеге киңәюгә бәйле рәвештә, Россия Федерациясенең аерым закон актларына үзгәрешләр кертү турында" федераль закон проекты нигезендә, муниципаль берәмлек башлыгы вазыйфасын бары тик турыдан-туры муниципаль сайлауларда сайланып кую аша гына биләү мөмкин булачак. Шулай ук муниципаль сайлауларда муниципаль берәмлекнең контроль-хисап органы рәисен сайларга тәкъдим ителә. Моның бары тик муниципаль берәмлек уставы тарафыннан каралган булуы гына кирәк. Билгеле булганча, хәзерге вакытта әлеге вазыйфаи зат муниципаль берәмлекнең вәкиллекле органы тарафыннан билгеләнә. 
Россия Федерациясе гражданлыгы турында" Федераль законның              14 статьясына һәм 32 статьясына үзгәрешләр кертү хакында" федераль закон проектын карау чит ил гражданнары һәм гражданлыгы булмаган затларның Россия Федерациясенә чит илләрдә яшәүче ватандашларыбызның ихтыярый рәвештә күченеп кайтуына булышлык итү буенча дәүләт программасы кысаларында Россия гражданлыгын гадиләштерелгән тәртиптә алу механизмын камилләштерү зарурлыгы белән билгеләнә. 
Закон проекты тарафыннан ватандашларыбызга гражданлык мәсьәләләре буенча гариза тапшыру һәм гражданлык алу хокукын теркәлү нигезендә яшәгән урыны буенча гына түгел, вакытлыча тукталган урыны (Дәүләт программасын тормышка ашыручы РФ субъектларындагы Вакытлы яшәү үзәкләре, наймга алган торак) буенча да бирергә тәкъдим ителә. 
Депутатлар ТР Дәүләт Советына әлеге закон проектларын хупларга тәкъдим итте. 
■ Экология, табигатьтән файдалану һәм аграр мәсьәләләр комитетының 3 октябрьдә узган чираттагы утырышында депутатлар республикада урманнарны саклау һәм үстерү мәсьәләләрен карады. Аларга ТР Урман хуҗалыгы министрының беренче урынбасары Харис Мусин  “2018 елга Татарстан Республикасының урман хуҗалыгы үсеше стратегиясе”н гамәлгә ашыруның барышы турында доклад тәкъдим итте. Ул Саба урманчылыгы мисалында урман җитештерүдә заманча технологияләр куллану тәҗрибәсе белән таныштырды. 
Шушы ук темага ТР Экология һәм табигый ресурслар министры урынбасары Андрей Калайда да чыгыш ясады. Ул депутатларның игътибарын Стратегиянең экология өлешенә юнәлтте. Стратегия урман тармагы үсешенең төп юнәлешләреннән дип урманнарның ресурс-экология потенциалын саклауны, аларның сыйфат ягыннан торышын яхшыртуны, төрлелеген арттыруны, республика территориясендә яшеллекне арттыру өчен, күп итеп урман үстерүне билгеләп үтә. 
Казан территориясен яшелләндерү, андагы урман-парк зоналарын тоту һәм яңарту турында депутатларга Башкарма комитетның тышкы төзекләндерү комитеты рәисе Игорь Куляжев сөйләде.

Аннан соң депутатлар “ТРда урманнардан файдалану турында” ТР Законына үзгәрешләр кертү хакында” закон проектын карады. Ул ТР Минситрлар Кабинеты һәм ТР Урман хуҗалыгы арасында урман мөнәсәбәтләре өлкәсендә вәкаләтләрне яңадан бүлүне, гражданнарга үз кирәк-яраклары өчен агач әзерләү нормативларын билгеләүне күз алдында тота. 
■  10 октябрьдә Бюджет, салымнар һәм финанслар комитеты утырышы узды. Депутатлар чираттагы сессия көн тәртибенә кертелергә тәкъдим ителгән өч закон проектын карады.  
"2012 елга һәм 2013-2014 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" закон проектын депутатларга ТР Финанс министры Радик Гайзатуллин тәкъдим итте. 
ТР Территориаль мәҗбүри медицина иминияте фонды бюджетына кертергә тәкъдим ителгән үзгәрешләр белән фонд директоры Алсу Мифтахова таныштырды. Үзгәрешләр нәтиҗәсендә керемнәр – 28, 66 млн. сум, ә чыгымнар 29,1 млн. сум тәшкил итәчәк. 
Комитет "2012 елга һәм 2013-2014 еллар план чорына Татарстан Республикасы Территориаль мәҗбүри  медицина иминияте фонды бюджеты турында" Татарстан Республикасы Законына үзгәрешләр кертү хакында" закон проектын хупларга булды.  
ТР Икътисад министры урынбасары Артем Здунов "Татарстан Республикасында инвестицияле салым кредиты турында" Татарстан Республикасы Законының 4 һәм 5 статьяларына үзгәрешләр кертү хакында" закон проектын тәкъдим итте. Министрлык тарафыннан эшләнгән һәм тәкъдим ителгән документ әлеге законны тормышка ашыру механизмнарны булдыруны, инвестицияле салым кредиты бирү сроклары һәм күләме өлкәсендә өстәмә чикләүләр кертүне күз алдында тота. Закон проектын эшләүчеләр фикеренчә, әлеге документ инвестицияле салым кредиты биргәндә коррупциячелекне түбәнәйтүгә юнәлтелгән. 
Әлеге закон проекты депутатларда күп сораулар уятты, алар министрлык вәкилләрен законга кертелә торган үзгәрешләрне җентекләп эшләргә чакырды. Комитет рәисе Морат Гаделшин алга таба закон проекты өстендә җитди эш алып барылачагын белдерде. 
■  Татарстан парламенты комитетларында “Татарстан Республикасының 2013 елга һәм 2014-2015 елларның планлы чорына бюджеты турында” закон проектын карый башладылар. 15 октябрьдә  ТР Дәүләт Советының Икътисад, инвестицияләр һәм эшкуарлык комитеты утырышында да әлеге документ буенча фикер алыштылар. 

Депутатларны бюджет проекты белән ТР финанс министры урынбасары Данил Волков таныштырды. Ул башта бюджетның керем өлешенә тәэсир ясый торган факторлар турында сөйләп үтте. Әлеге факторларның федераль законнарга кертелгән үзгәрешләр нигезендә килеп чыгуын белдерде. Билгеле булганча, РФ Салым кодексы буенча файдалы казылмаларга салым федераль үзәкнеке булып исәпләнә һәм 2012 елдан тулы күләмдә федераль бюджетка күчерелә. 

Утырышта ТР Икътисад министры Мидхәт Шаһиәхмәтов Татарстан Республикасының 2013 елга социаль-икътисадый үсеш фаразы, төп финанс документының төп күрсәткечләре белән таныштырды. 

Комитет бюджет проектына карата үз тәкъдимнәрен дә яңгыратты.
■ 15 октябрьдә Экология, табигатьтән файдалану һәм аграр мәсьәләләр комитеты утырышы узды. Анда депутатлар республиканың 2013 елга һәм 2014-2015 елларның планлы чорына бюджет проектын, шулай ук агымдагы елның өченче кварталында авыл хуҗалыгы үсеше программасының үтәлеш нәтиҗәләрен карады. 

"2013 елга һәм 2014-2015 еллар план чорына Татарстан Республикасы бюджеты турында" закон проекты һәм республиканың төп социаль-икътисадый үсеше фаразы белән ТР финанс министры урынбасары Алла Анфимова һәм ТР Икътисад министры Мидхәт Шаһиәхмәтов таныштырды. 
 Алар проектның дөньякүләм һәм Россия икътисадлары үсеше перспективалары бәяләмәләрен исәпкә алып төзелгәнлеген билгеләп үтте. Депутатлар хөкүмәт вәкилләре игътибарын социаль ихтыяҗларга һәм авыл хуҗалыгында җитештерүчеләр өчен чыгымнарны саклап калуга юнәлтте.  
Россия Бөтендөнья сәүдә оешмасына керү белән авыл хуҗалыгындагы пробелмаларның тагын да кискенләшүе турында ТР авыл хуҗалыгы һәм азык-төлек министры урынбасары Николай Якушкин сөйләде. Ул авыл хуҗалыгына бюджеттан ярдәм булмаган очракта аның көнбатыш җитештерүчеләре белән көндәшлеккә сәләтле булмавын билгеләп үтте. 
Депутатлар, аның белән килешеп, республика хөкүмәтенә авыл хуҗалыгын үстерү һәм авыл хуҗалыгы продукциясе , чимал һәм азык-төлек базарларын җайга салу программаларын эшләгәндә авыл хуҗалыгы культураларын иминиятләштерү нормасын кертү, шулай ук яңа гына эш башлаган фермерларга ярдәм итү һәм крестьян (фермер) хуҗалыклары базасында гаилә белән терлек үрчтеү фермалары үсеше программаларын кабул итүне тизләтү тәкъдиме белән чыкты. 
■ 16 октябрьдә Социаль сәясәт комитеты утырышында депутатлар "2013 елга һәм 2014-2015 еллар план чорына Татарстан Республикасы бюджеты турында" закон проекты турында фикер алышты. Утырышта ТР Дәүләт Советы Рәисе урынбасары Римма Ратникова катнашты. 
Республиканың 2013 һәм 2014-2015 елларга социаль-икътисад үсеше фаразы һәм Социаль сәясәт комитеты колачлаган өлкәләр буенча чыгымнар квалификациясе белән ТР икътисад министрының беренче урынбасары Сәрия Сираҗиева һәм ТР финанс министры урынбасары Юлия Абдриева таныштырды. 
Комитет вәкилләре тәкъдимнәренең күпчелеге ТР сәламәтлек саклауга финанс ярдәмен арттыруга кагыла. Комитет беркетелгән торак йортлары булмаган ятим балаларны, әти-әнисе карамагыннан мәхрүм балаларны, ун яки аннан күбрәк балалы гаиләләрне торак йорт белән тәэмин итүгә өстәмә акчалар бүлеп бирү мөмкинлеген карарга; балалар йортларын һәм мәктәп-интернатларны төзекләндерү чыгымнарына, шулай ук ТР балаларының һәм яшьләренең ял, сәламәтләндерү, мәшгульлеге программасын финанслауга өстәмә акчалар кирәклеген исәпкә алырга тәкъдим итә.

Комитет әгъзаләре бюджетта эшләүчеләрнең хезмәт хаклары түбән булуы турында да сөйләштеләр.

■  16 октябрьдә Мәдәният, фән, мәгариф һәм милли мәсьәләләр комитеты утырышында “2013 елга һәм 2014-2015 елларның планлы чорына Татарстан Республикасы бюджеты турында” закон проектын тикшерделәр. Төгәлрәк әйткәндә, бюджетның әлеге комитет колачлаган мәдәният, мәгариф һәм фән тармакларына чыгымнар бүленешен карадылар.  
Республиканың төп социаль-икътисадый үсеше фаразы белән ТР икътисад министрының беренче урынбасары Сәрия Сираҗиева таныштырды. 
2013 елга һәм 2014-2015 еллар планлы чорына Татарстан Республикасы бюджетының керем һәм чыгым өлешләре турында  доклад белән ТР Финанс министры Радик Гайзатуллин чыкты. Ул мәгариф, мәдәният, фән һәм милли мәсьәләләр буенча финанслауның арттырылачагын билгеләп үтте. “Бары мәгарифкә генә 43,7 миллиард сум акча бүлеп бирү каралган. Шул ук вакытта хезмәт хакын арттыру өчен бирелә торган акча бу өлкәгә өстәмә булып бара”, - диде министр. 
Утырышта мәдәният өлкәсенә кагылышлы күп кенә мәсьәләләр каралды. Министрга бюджетка ТР Композиторлар берлеге, ТР Милли китапханәсе бинасын ремонтлауга, аның китап фондын арттыруга чыгымнарны кертү мөмкинлеге турында сораулар бирелде. Радик Гайзатуллин мәдәният өлкәсе вәкилләренә болар буенча бергәләп эшләргә һәм чыгымнарны финанс яктан дәлилләргә чакырды. 
ТР Мәгариф һәм фән министры Энгель Фәттахов Татарстан Республикасында гомумбелем бирү системасын яңартып кору проектын тормышка ашыру турында хисап тотты. 2012 елда бу өлкәгә федераль бюджеттан 1 108 936 мең сум акча бүленгән, республика бюджетыннан үзфинанслашу максатында 639 031,4 мең сум акча бирелгән. Акчаның төп өлеше мәктәпләрдә уку-лаборатория, спорт, компьютер, ашханә һәм медицина җиһазлары алуга (698 101,4 мең сум) һәм капиталь ремонтка (924 531,4 мең сум) җибәрелгән. 
Утырышта ТР Иҗтимагый палатасының мәдәният, мәгариф һәм фән мәсьәләләре комиссиясе рәисе Константин Яковлев авыллардагы милли мәктәпләр үсеше белән бәйле проблемаларны караучы махсус эксперт комиссиясе оештыру тәкъдиме белән чыкты. 
Комитет әгъзалары “Мәдәни мирас – Зөя утрау-шәһәрчеге һәм борынгы Болгар” комплекслы проектын тормышка ашыруның барышы турында фикер алыштылар. 

■  Татарстан парламенты комитетларында “Татарстан Республикасының 2013 елга һәм 2014-2015 елларның планлы чорына бюджеты турында” закон проектын карау дәвам ителде. 16 октябрьдә ТР Дәүләт Советының Законлылык һәм хокук тәртибе комитеты утырышында да әлеге документ буенча фикер алыштылар.

Иң элек депутатларны ТР икътисад министрының беренче урынбасары Сәрия Сираҗиева Татарстан Республикасының 2013 елга һәм 2014-2015 еллар планлы чорына социаль-икътисадый үсеш фаразы, төп финанс документының төп күрсәткечләре белән таныштырып үтте. Әлеге фараз глобаль товар базарларындагы вәзгыятьне, дөньякүләм икътисадның үсеш перспективаларына кагылышлы бәяләмәләрне, шулай ук Россия һәм Татарстан икътисадындагы агымдагы тенденцияләрне исәпкә алып башкарылган. Чөнки Татарстанда җитештерелгән товарларның 48 проценты экспортка китә. Бөтендөнья сәүдә оешмасына керү шартларында республика товарларының конкурентлыкка сәләтлелеген тәэмин итү сорала.

Депутатларны бюджет проекты белән ТР финанслар министры урынбасары Алла Анфимова таныштырды.

Законлылык һәм хокук тәртибе комитетына караган бюджет тармакларына килгәндә, киләсе ел бюджет проектында ТР буенча Эчке эшләр министрлыгы, ТР Юстиция министрлыгы, ТР Конституция суды, ТРда Бала хокуклары буенча вәкаләтле вәкил эшчәнлеген тәэмин итәр өчен җитәрлек күләмдә акча каралган. 

Депутатлар бүген фикер алышу вакытында ТР Сәламәтлек саклау министрлыгының суд-медицина эскпертизасы хезмәткәрләренә эштән соң башкарылган хезмәтләре өчен акча түләү мәсьәләсен күтәрде. Бу 9 млн. 950 мең сум тәшкил итә.
■  17 октябрьдә ТР Дәүләт Советының Дәүләт корылышы һәм җирле үзидарә комитеты утырышында “Татарстан Республикасының 2013 елга һәм 2014-2015 еллар планлы чорына бюджеты турында” закон проектын карап фикер алыштылар. Утырышта ТР Дәүләт Советы Рәисе урынбасары Римма Ратникова катнашты. 

Иң элек депутатларны ТР икътисад министрының беренче урынбасары Сәрия Сираҗиева - Татарстан Республикасының 2013 елга һәм 2014-2015 еллар планлы чорына социаль-икътисадый үсеш фаразы, ТР Финанслар министры Радик Гайзатуллин төп финанс документының төп күрсәткечләре белән таныштырып үттеләр. 

Комитет бюджет проектына карата чыгарган бәяләмәсендә муниципаль берәмлекләренең финанс ягыннан мөстәкыйльлеккә ирешерегә тиешлеген, бюджет процессы белән идарә практикасына алдынгы технологияләрне кертү өчен шартлар тудыру зарурлыгын билгеләп үтә. 

Дәүләт корылышы һәм җирле үзидарә комитеты рәисе Валентина Липужина көн тәртибенә чыгарылган “Татарстан Республикасы Президентын чакыртып алу тәртибе турында” закон проектын тарихи документ дип бәяләде. Шул ук вакытта бу законны кулланырга булмасын иде дигән теләктә калды. 

Закон проекты 2012 елның 2 маенда кабул ителгән “Россия Федерациясе субъектлары дәүләт хакимиятенең башкарма органнарын һәм закон чыгару (вәкиллекле) органнарын оештыруның гомуми принциплары турында” Федераль законга һәм “РФ гражданнарының референдумда катнашуга хокукы һәм сайлауга хокуклары төп гарантияләре турында” Федераль законга үзгәрешләр кертү хакында” Федераль закон нигезнамәләрен тормышка ашыру максатыннан эшләнгән. Ул сайлаучылар тарафыннан ТР Президентын кире чакыртып алуны нигезләүне һәм процедурасын билгели.

Закон проекты ТР Дәүләт Советы депутатлары, җәмәгатьчелек вәкилләре катнашында эшләнгән. 
■  19 октябрьдә ТР Дәүләт Советында Бюджет, салымнар һәм финанслар буенча комитет утырышы үтте. Аның барышында депутатлар 2013 елга һәм 2014-2015 еллар планлы чорына бюджет проектын карадылар. Комитет утырышы соңында депутатлар ТР Дәүләт Советы Президиумына әлеге закон проектын беренче укылышта карау һәм кабул итү өчен, республика парламенты утырышының көн үзәгенә кертүне тәкъдим итәргә карар кылдылар.

ТР Икътисад министры Мидхәт Шаһиәхмәтов карала торган бюджетны фаразлау турында һәм республикада сәнәгатьнең хәле турында доклад белән чыгыш ясады.

Ахырдан ТР Хисап палатасы рәисе Алексей Демидов чыгыш ясады.

ТР Дәүләт Советының профильле комитетлары бюджет проектына тәкъдимнәр белән йомгаклау проектын әзерләделәр, ул закон проекты белән бергә ТР Дәүләт Советына биреләчәк.
■ 23 октябрьдә  Яшьләр сәясәтен тормышка ашыру, сәламәт тормыш рәвешен формалаштыру һәм Казанда 2013 елда узачак XXVII Бөтендөнья җәйге универсиадага әзерлеккә теләктәшлек итү буенча парламент комиссиясе әгъзалары Казан мәктәпләрендә укучыларга кайнар ризык ашатуны оештыру белән танышты. Бу максаттан комиссия рәисе Евгений Ефимов, депутатлар  Анастасия Исаева, Рөстәм Бакиров, Николай Кольгин ТР Мәгариф һәм фән министрлыгы, Казан шәһәре башкарма комитетының Мәгариф идарәсе вәкилләре белән берлектә Идел буе районының ике мәктәбендә һәм Казан шәһәренең Азык-төлек һәм социаль туклану департаментының мәктәпләр өчен ризык әзерләүче фабрикасында булды. 

Комиссия әгъзалары белән сөйләшүдә Азык-төлек һәм социаль туклану департаменты генераль директоры, ТР Дәүләт Советы депутаты Марат Каһарманов билгеләп үткәнчә, республиканың гомуми белем бирү системасын яңартып кору программасын тормышка ашыру укучыларны кайнар азык белән белән тәэмин итү буенча күрсәткечләрне тамырдан яхшыртырга мөмкинлек биргән. Мәсәлән, 127нче мәктәптә бу күрсәткеч 2007 елдан 2012 елга кадәр 56 проценттан 87 процентка кадәр үскән, ә 6нчы гимназиядә 96,4 процент тәшкил итә. 
ТР Мәгариф һәм фән министрлыгы мәгълүматлары буенча, республика мәктәпләренең күпчелегендә шушындый хәл күзәтелә. Вәзгыятьнең яхшыруына министрлык, муниципаль органнар, белем бирү  учреждениеләре администрацияләре, ата-аналар комитетларының максатчан уртак эше нигез булган. Һәр укучыга туклану өчен 5 сум 20 тиен күләмендә субсидия, социаль яктан якланмаган балалар өчен ташламалар бирү (Казанда бөтен балаларның 18 проценты), продукция сыйфатын даими күзәтчелектә тоту өчен технологик лабораторияләр ачу, заманча технологияләр һәм хезмәт күрсәтүнең яңа алымнарын кертү, бәйге нигезендә сыйфатлы продукция сатып алу һәм башка чаралар яхшы нәтиҗәләр бирә.
	
	Дәүләт Советының утыз өченче утырышы


     11 октябрьдә ТР дүртенче чакырылыш Дәүләт Советының утыз өченче утырышы булып узды. 
Сессиянең көн тәртибе 46 мәсьәлә белән расланды:

1.  "2012 елга һәм 2013-2014 еллар планлы чорына Татарстан Республикасы бюджеты турында" 3429-4 номерлы Татарстан Республикасы Законына үзгәрешләр кертү хакында"  Татарстан Республикасы законы проекты турында (I  укылыш). 

2.  "2012 елга һәм 2013-2014 еллар планлы чорына Татарстан Республикасы Территориаль мәҗбүри  медицина иминияте фонды бюджеты турында"  3430-4  номерлы Татарстан Республикасы Законына үзгәрешләр кертү хакында" Татарстан Республикасы законы проекты турында (I укылыш).

3. "Татарстан Республикасы Бюджет кодексына үзгәрешләр кертү турында"  3426-4 номерлы Татарстан Республикасы законы проекты хакында (I укылыш).

4.  "Татарстан Республикасында инвестицияле салым кредиты турында" Татарстан Республикасы Законының 4 һәм 5 статьяларына үзгәрешләр кертү хакында" 3411-4 номерлы Татарстан Республикасы законы проекты турында  (I укылыш). 

5. "Татарстан Республикасында гражданнарга  түләүсез юридик  ярдәм күрсәтү турында" 2399-4 номерлы Татарстан Республикасы законы проекты хакында (III укылыш). 

6. "Татарстан Республикасы территориясендә гомуми файдаланудагы  автомобиль һәм шәһәр җир өсте электр транспортында пассажирлар йөртүне оештыру турында" Татарстан Республикасы Законына үзгәрешләр кертү хакында" 4382-4 номерлы Татарстан Республикасы законы проекты турында (III укылыш).  

 7. "Пенсиягә федераль социаль өстәмә күләмен билгеләү өчен Татарстан Республикасында 2013 елга пенсионерның яшәү минимумы күләмен билгеләү турында" 6410-4 номерлы Татарстан Республикасы законы проекты хакында   (II укылыш).

 8.  "Татарстан Республикасы Түбән Кама районы һәм Түбән Кама шәһәре буенча Татарстан Республикасы җәмәгать судьяларының суд участоклары чикләре турында" 2412-4 номерлы Татарстан Республикасы законы проекты хакында  (I укылыш).

 9. "Административ хокук бозулар турында Татарстан Республикасы  кодексының 2.2 статьясына үзгәреш кертү хакында" 2377-4 номерлы Татарстан Республикасы законы проекты турында (I укылыш). 

10. "Төнлә гражданнарның тынычлыгын һәм тынлыкны саклау турында" Татарстан Республикасы Законының 2 статьясына үзгәреш кертү хакында"  2423-4 номерлы   Татарстан Республикасы законы проекты турында (I укылыш).

11. "Татарстан Республикасында гражданнарның җыелышлар, митинглар, демонстрацияләр, урам йөрешләре һәм пикетлар уздыру хокукларын гамәлгә ашыру шартларын тәэмин итү турында" 2422-4 номерлы Татарстан Республикасы законы проекты хакында  (I укылыш).

 12. "Ятим балаларны һәм ата-ана кайгыртуыннан мәхрүм калган балаларны торак урыннары белән тәэмин итү турында һәм "Татарстан Республикасында халыкка адреслы социаль ярдәм күрсәтү турында" Татарстан Республикасы Законының 8 статьясына  үзгәреш кертү хакында" 4418-4 номерлы Татарстан Республикасы законы проекты турында (I укылыш).

13. "Татарстан Республикасында урманнардан файдалану турында" Татарстан Республикасы Законына үзгәрешләр кертү  хакында" 5417-4 номерлы Татарстан Республикасы законы проекты турында (I укылыш).

14. "2013 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен финанс белән тәэмин итү  нормативларын раслау турында" 7415-4 номерлы Татарстан Республикасы законы проекты хакында (I укылыш).

15. "Мәгариф турында" Татарстан Республикасы Законының  32 һәм 37 статьяларына  үзгәрешләр кертү хакында"  7431-4 номерлы Татарстан Республикасы законы проекты турында (I укылыш).

16. "Вөҗдан иреге турында һәм дини берләшмәләр турында" Федераль законның 15 һәм 24 статьяларына үзгәрешләр кертү хакында"  федераль закон проектын Россия Федерациясе Федераль Собраниесе Дәүләт Думасына кертү буенча Татарстан Республикасы Дәүләт Советының  закон   чыгару инициативасы турында. 

17. Россия Федерациясе Граждан процессуаль кодексының  26 статьясындагы  беренче өлешенең  2 пункты,  251 статьясының беренче, икенче һәм дүртенче  өлешләре,  253 статьясының  икенче һәм өченче  өлешләре  нигезләмәләренең конституциячеллеген тикшерү турындагы гарызнамә белән Россия Федерациясе Конституция Судына мөрәҗәгать итү  хакында. 

18. "Россия Федерациясе Шәһәр төзелеше кодексының 55 статьясына үзгәрешләр кертү турында" 109969-6 номерлы федераль закон проекты хакында (объектны файдалануга тапшыруга рөхсәтләр бирүдән баш тарту өчен нигезләргә өстәмә кертү өлешендә).

19. "Россия Федерациясе гражданлыгы турында" Федераль законның              14 статьясына һәм 32 статьясына үзгәрешләр кертү хакында" 129079-6 номерлы федераль  закон проекты турында (Чит илдә яшәүче ватандашларыбызның Россия Федерациясенә үзләре теләп күчүләренә ярдәм күрсәтү буенча дәүләт программасы нигезендә яшәү өчен алар сайлап алган Россия Федерациясе субъекты территориясендә тору урыны буенча миграцион исәпкә куелган чит ил гражданнары һәм гражданлыгы булмаган затлар өчен гадиләштерелгән тәртиптә кабул итү нәтиҗәсендә Россия гражданлыгын алу мөмкинлеген бирү турында).

20. "Сайланулы муниципаль вазыйфалар исемлеге киңәюгә бәйле рәвештә Россия Федерациясенең аерым закон актларына үзгәрешләр кертү турында"     133727-6 номерлы федераль закон проекты хакында.
21. "Россия Федерациясе дәүләт граждан хезмәте турында" Федераль законның 251 статьясына үзгәреш кертү хакында" 134114-6 номерлы федераль закон проекты турында (граждан хезмәтендә булу срогын үзгәртү өлешендә).

22. "Россия Федерациясе дәүләт граждан хезмәте турында" Федераль законга үзгәрешләр кертү хакында" 134123-6 номерлы федераль закон проекты турында (дәүләт органының конкурс һәм аттестация комиссияләрен төзү тәртибен  үзгәртү өлешендә).  

23. "Россия Федерациясе Хезмәт кодексына һөнәри стандарт төшенчәсен, аны эшләү һәм раслау тәртибен законнар белән  билгеләү өлешендә үзгәрешләр кертү турында" 134129-6 номерлы федераль закон проекты хакында.

24. "Мәгариф турында" Россия Федерациясе Законының 15 статьясына, "Россия Федерациясендә инвалидларны социаль яклау турында" Федераль законның 14 һәм 19  статьяларына үзгәрешләр кертү хакында" 129241-6 номерлы федераль закон проекты турында (рус ымлыклары телен куллануны җайга салучы нормаларны Инвалидлар хокуклары турында БМО конвенциясе таләпләренә туры китерү өлешендә).

25. "Россия Федерациясенең аерым закон актларына радиация йогынтысына дучар булган аерым категория гражданнарның сәламәтлегендәге үзгәрешләрне исәпкә алуны тәэмин итү өлешендә үзгәрешләр кертү турында"  114114-6 номерлы федераль закон проекты хакында.

26. "Россия Федерациясе Хезмәт кодексының 123 статьясына үзгәреш кертү турында" 104460-6 номерлы федераль закон проекты хакында (14 яшькә кадәрге баласы (балалары) булган хатын-кызга аның өчен уңайлы вакытта ел саен отпуск бирү турында).

27. "Балалы гаиләләргә өстәмә дәүләт ярдәме чаралары турында" Федераль законга үзгәрешләр кертү хакында" 83634-6 номерлы федераль закон проекты турында (ана (гаилә) капиталы акчаларын инвалид баланы дәвалауга һәм реабилитацияләүгә җибәрү мөмкинлеге турында).

28. "Россия Федерациясендә инвалидларны социаль яклау турында" Федераль законның 17 статьясына үзгәрешләр кертү хакында" 63743-6 номерлы федераль закон проекты турында (инвалид балалары булган гаиләләргә, торак фондының кемгә каравына бәйсез рәвештә, торак урыннар өчен түләүгә ташламалар бирү өлешендә).

29. "Россия Федерациясе Хезмәт кодексының 331 һәм 3511 статьяларына үзгәрешләр кертү турында" 106159-6 номерлы федераль закон проекты хакында (Россия Федерациясе Хезмәт кодексы һәм Россия Федерациясе Җинаять кодексы нигезләмәләре арасында Россия Федерациясе Җинаять кодексыннан 129 һәм 130 статьяларны төшереп калдыруга бәйле рәвештә барлыкка килгән каршылыкларны бетерү турында).

30. "Россия Федерациясе сәламәтлек саклау системасын медицина кадрлары белән тәэмин итү турында" Россия Федерациясе Хөкүмәте Рәисе Д.А. Медведевка Мәскәү өлкә Думасы мөрәҗәгате хакында.

31. Россия Федерациясендә мәҗбүри һөнәри пенсия системалары турындагы һәм мәҗбүри һөнәри пенсия системаларын финанслауга иминият кертеме турындагы федераль законнар проектларын Россия Федерациясе Федераль Собраниесе Дәүләт Думасына тиз арада кертүнең зарурлыгы хакында Россия Федерациясе Хезмәт һәм социаль яклау министры М.А. Топилинга, Россия Федерациясе Федераль Собраниесе Дәүләт Думасы Рәисе С.Е. Нарышкинга Амур өлкәсе Закон чыгару Собраниесе мөрәҗәгате турында.

32. "Административ хокук бозулар турында Россия Федерациясе  кодексының 20.20 статьясына  үзгәрешләр кертү хакында" 77372-6 номерлы федераль закон проекты турында (административ хокук бозулар составын төгәлләштерү өлешендә).

33. "Административ хокук бозулар турында Россия Федерациясе  кодексының 8.21 статьясына  үзгәрешләр кертү хакында" 108677-6 номерлы федераль закон проекты турында (атмосфера һавасын саклау кагыйдәләрен бозган өчен җаваплылыкны көчәйтү турында).

34. "Массакүләм мәгълүмат чаралары турында" Россия Федерациясе Законының 4 статьясына һәм Административ хокук бозулар турында Россия Федерациясе  кодексының 3.5 һәм 13.15 статьяларына үзгәрешләр кертү хакында" 109392-6 номерлы федераль закон проекты турында (хокукка каршы гамәлләрдән зыян күргән балигъ булмаган затлар турында мәгълүматны таратуны чикләү өлешендә).

35. "Административ хокук бозулар турында Россия Федерациясе  кодексына үзгәрешләр кертү хакында" 73982-6 номерлы федераль закон проекты турында (Административ хокук бозулар турында Россия Федерациясе  кодексының 20.22 статьясы редакциясен төгәлләштерү өлешендә).

36. "Административ хокук бозулар турында Россия Федерациясе  кодексының 20.20 статьясына  үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча халык депутатларының Орел өлкә Советы закон чыгару инициативасы турында (алкогольле продукцияне эчү тыела торган урыннар исемлеген төгәлләштерү турында).

37.  "Россия Федерациясенең кайбер закон актларына  "112"  бердәй номер буенча  ашыгыч оператив  хезмәтләр чакыруны  тәэмин итү системасын булдыру өлешендә  үзгәрешләр кертү турында" 120799-6 номерлы федераль закон проекты хакында (Россия Федерациясе территориясендә  "112" бердәй номер буенча ашыгыч оператив  хезмәтләр чакырудан файдалану мәсьәләләрен норматив җайга салуның бер рәвешле  алымын тәэмин итү турында). 

38. "Административ хокук бозулар турында Россия Федерациясе кодексының 28.1 статьясына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Курган өлкә Думасының закон чыгару инициативасы  турында. 

39. "Административ хокук бозулар турында Россия Федерациясе кодексына үзгәрешләр кертү хакында" 96781-6 номерлы федераль закон проекты турында (вазыйфаи затлар тарафыннан  гражданнарның мөрәҗәгатьләрен бозган өчен  җаваплылыкны көчәйтү хакында).

40. "Административ хокук бозулар турында Россия Федерациясе кодексының 6.17 статьясына үзгәреш кертү  хакында" 112058-6 номерлы федераль закон проекты турында (административ хокук бозу составын төгәлләштерү өлешендә). 

41. "Административ хокук бозулар турында Россия Федерациясе кодексының 4.5 һәм 28.7  статьяларына үзгәрешләр кертү  хакында" 100313-6 номерлы федераль закон проекты турында (азартлы уеннарны оештыру һәм үткәрү турындагы законнарны бозган өчен  административ җаваплылыкка тарту  вакыты  хакында). 

42. "Административ хокук бозулар турында Россия Федерациясе кодексына  үзгәрешләр кертү  хакында" 103010-6 номерлы федераль закон проекты  хакында (арбитраж идарәчеләрнең үзе җайга сала торган оешмасы тарафыннан бөлгенлеккә төшү (банкротлык) турындагы законнарда билгеләнгән  бурычларын үтәмәгән өчен административ җаваплылык билгеләү өлешендә). 

43. "Административ хокук бозулар турында Россия Федерациясе кодексының  30.5 статьясына үзгәрешләр кертү хакында" 101827-6 номерлы федераль закон проекты турында (административ кулга алу хакындагы карарга шикаять карау срокларын төгәлләштерү өлешендә). 

44. "Административ хокук бозулар турында Россия Федерациясе кодексының  23.1 статьясына үзгәреш кертү хакында"  105558-6 номерлы федераль закон проекты турында (суд органнарының  башкарма хакимият органнары  белән мөнәсәбәтләре өлкәсендәге эшчәнлеген оптимальләштерү өлешендә). 

  45. Хөкүмәт сәгате: "Балигъ булмаганнарның күзәтүчесезлеген һәм хокук бозуларын профилактикалауда балигъ булмаганнар эшләре һәм аларның хокукларын яклау комиссияләре эшчәнлеге".

46. Төрлесеннән. 

Депутатлар ТР Президенты тарафыннан тәкъдим ителгән  "2012 елга һәм 2013-2014 еллар планлы чорына Татарстан Республикасы бюджеты турында" Татарстан Республикасы Законына үзгәрешләр кертү хакында" закон проектын  һәм  "2012 елга һәм 2013-2014 еллар планлы чорына Татарстан Республикасы Территориаль мәҗбүри  медицина иминияте фонды бюджеты турында"  Татарстан Республикасы Законына үзгәрешләр кертү хакында" закон проектын тулаем кабул итте. 

"2012 елга һәм 2013-2014 еллар планлы чорына Татарстан Республикасы бюджеты турында" Татарстан Республикасы Законына үзгәрешләр кертү хакында" закон проектын депутатларга ТР Финанс министры Радик Гайзатуллин тәкъдим итте. 
ТР Территориаль мәҗбүри медицина иминияте фонды бюджетына кертергә тәкъдим ителгән үзгәрешләр белән фонд директоры Алсу Мифтахова таныштырды. 
Өченче укылышта “Татарстан Республикасында гражданнарга түләүсез юридик ярдәм күрсәтү турында” закон проекты кабул ителде.  
Депутатлар икенче укылышта “Пенсиягә федераль социаль өстәмә күләмен билгеләү өчен, Татарстан Республикасында 2013 елга пенсионерның яшәү минимумы күләмен билгеләү хакында” закон проектын тулаем кабул итте. Ул 2013 елга пенсионерның яшәү минимумы күләмен 4870 сум дип билгели.

2012 елда Татарстанда пенсионерның яшәү минимумы 4302 сум тәшкил иткән иде.

Утырышта “Татарстан Республикасында гражданнарның җыелышлар, митинглар, демонстрацияләр, йөрешләр һәм пикетлар уздыруга булган  хокукларын тормышка ашыру шартларын тәэмин итү турында” закон проекты каралды һәм беренче укылышта кабул ителде.

ТР Юстиция министры урынбасары Мөхәррәм Ибәтов, әлеге закон проектының нечкәлекләрен аңлатып, аның Федераль закон таләпләре нигезендә эшләнгәнлеген билгеләп үтте. Татарстан закон проекты ТР Министрлар Кабинеты тарафыннан кертелгән.

ТР Дәүләт Советы Рәисе Фәрит Мөхәммәтшин, әлеге законга карата үз фикерен белдереп, республика тарафыннан эшләнгән документның, Федераль закон кебек үк, аерым категория кешеләренең иҗтимагый чараларда катнашу формаларын камилләштерү белән бәйле проблемаларны хәл итү юлларын эзләү мөмкинлеген билгеләп үтте. Шул ук вакытта гражданнарның Конституциядә каралган хокукларын һәм ирекләрен максималь рәвештә тәэмин итү күз алдында тотыла.

Беренче укылышта “Административ хокук бозулар турында Татарстан Республикасы кодексының 2.2. статьясына үзгәрешләр кертү хакында” закон проекты кабул ителде. Анда вазыйфаи затларның депутатка, җирле үзидарәнең сайлап куелган органы әгъзасына аның вәкаләтләрен үтәү өчен кирәк булган мәгълүмат  (документлар, материаллар, мөрәҗәгатьләргә җаваплар) бирү вакытын сакламаган яки күрә торып ялган мәгълүмат биргән  өчен җаваплылык карала. 

ТР Прокуроры Кафил Әмиров исә бу мәсьәләләр буенча төбәк дәрәҗәсендә аерым закон кабул итәргә кирәк түгеллеген, аларның федераль законнар тарафыннан көйләнүен билгеләп үтте. 
Депутатлар “Ятим балаларны һәм караучысыз калган балаларны торак белән тәэмин итү турында, һәм “Татарстан Республикасында халыкка адреслы социаль ярдәм күрсәтү турында” ТР Законының 8 статьясына үзгәрешләр кертү хакында” закон проектын карап, беренче укылышта кабул иттеләр.
    “Яблоко” партиясенең төбәк бүлеге вәкилләре махсуслаштырылган торакны 18 яшь тулгач түгел, ә 14 яшьтән бирергә тәкъдим итте. Шулай ук алар торакның сыйфатына, законны үтәмәгән өчен җавапка тарту нормаларын билгеләүгә кагылышлы мәсьәләләрне күтәрде. КПРФ фракциясе җитәкчесе депутат Хафиз Миргалимов партиянең закон проектын хуплавын белдерде.

Татарстан Дәүләт Советы депутатлары  «Вөҗдан иреге һәм дини берләшмәләр турында Федераль законның 15 һәм 24 статьяларына үзгәрешләр кертү хакында» федераль закон проектын хуплады. 
«Мәгариф турында» Татарстан Республикасы Законының 32 һәм 37 статьяларына үзгәрешләр кертү хакында” закон проекты беренче укылышта кабул ителде. Аны Мәдәният, фән, мәгариф һәм милли мәсьәләләр комитеты рәисе Разил Вәлиев тәкъдим итте. 
ТР Дәүләт Советы Рәисе Фәрит Мөхәммәтшин тәнәфестә уздырыла торган матбугат очрашуы вакытында икътисадның төрле тармакларында, бигрәк тә авыл җирендә яшь белгечләр җитешмәү белән бәйле проблеманы хәл итүнең зарурлыгын билгеләп үтте. “Югары уку йортлары ел саен мәктәпне тәмамлаган меңнәрчә яшь егет һәм кызны кабул итә. Шуңа күрә авылларда бу кадрларны – табибларны, укытучыларны, мал табибларын, агрономнарны зарыгып көтәләр. Минемчә, закон чыгаручылар килеп туган хәлгә җавап кайтарырга тиеш. Бу мәсьәлә җәмгыятьтә күптәннән “өлгереп” җитте”, - диде спикер. Ул әлеге проблема турында РФ ФҖ Федерация Советы Рәисе һәм РФ Дәүләт Думасы Рәисе белән очрашуда да фикер алышуларын белдерде. Россия парламентының ике палатасы җитәкчесе дә әлеге вәзгыятьтән канәгать түгел. 
ТР Премьер-министры урынбасары, Балигъ булмаганнар эшләре һәм аларның хокукларын яклау буенча республика комиссиясе рәисе  Әсгать Сәфәров “Хөкүмәт сәгате” вакытында "Балигъ булмаганнарның күзәтүчесезлеген һәм хокук бозуларын кисәтүдә балигъ булмаганнар эшләре һәм аларның хокукларын яклау комиссияләре эшчәнлеге" темасына чыгыш ясады. 

Ул үз чыгышында бу комиссияләрнең балаларны хокукый яктан яклау буенча механизмнарның нәтиҗәлесе дип билгеләп үтте. Әсгать Сәфәров сүзләренчә, республикада комиссияләрнең эзлекле эшчәнлеге нәтиҗәсе  -балалар хокукларын бозуга вакытында җавап кайтарырга мөмкинлек бирә торган ведомствоара системаның нәтиҗәле эшләве өчен шартлар тудыру. 2007 елдан бирле гаиләгә һәм балаларга социаль ярдәм күрсәтү үзкләре һәм бүлекләре базасында Социаль яктан куркыныч хәлдә булган балалар һәм гаиләләрнең мәгълүмат банкы формалаштырыла. 1 октябрьгә алынган мәгълүматларга караганда, ведомствоара исәптә 2300 гаиләдән 4 меңнән артык яшүсмер тора. 
Әсгать Сәфәров РФ Дәүләт Думасына РФ Гражданлык кодексының 292 статьясына үзгәрешләр кертү буенча закон чыгару инициативасы белән мөрәҗәгать итәргә тәкъдим итте. Ул балалар мәнфәгатьләрен чагылдырган килешүләргә опека һәм попечительлек органнарының баштан рөхсәт бирү мәсьәләсенә кагыла. 
Депутатлар үз чиратында ятим калган һәм кайгыртучысыз калган балаларның хокукларын яклау мәсьәләсенең актуаль булуын билгеләп үтте. Вице-премьерга сорауларын депутатлар Миргалимов, Әминов, Логинов, Рыбушкин, Махеев һәм Мифтахов бирде. Әлеге мәгълүмат игътибарга алынды. 
	
	Дәүләт Советының утыз дүртенче утырышы


30 октябрьдә ТР дүртенче чакырылыш Дәүләт Советының утыз дүртенче утырышы ачылды.  
Утырышның көн тәртибе 53 мәсьәлә кертеп расланды: 

1. Ефимов Евгений Петровичның Татарстан Республикасы Дәүләт Советы депутаты вәкаләтләрен вакытыннан алда туктату турында. 

2. Татарстан Республикасы Дәүләт Советының Социаль сәясәт комитеты составындагы үзгәреш турында. 

3. Яшьләр сәясәтен гамәлгә ашыру, сәламәт яшәү рәвешен булдыру һәм Казан шәһәрендә уздырылачак 2013 елгы XXVII Бөтендөнья җәйге универсиадасын  әзерләүгә ярдәм итү буенча Татарстан Республикасы Дәүләт Советы комиссиясе составындагы  үзгәреш  турында.

4. "2013 елга һәм 2014-2015 еллар планлы чорына Татарстан Республикасы бюджеты турында" 3420-4 номерлы Татарстан Республикасы законы проекты хакында (I  укылыш). 

5. "2013 елга һәм 2014-2015 еллар планлы чорына Татарстан Республикасы Территориаль мәҗбүри  медицина иминияте фонды бюджеты турында" 3421-4 номерлы  Татарстан Республикасы законы проекты хакында (I укылыш).

6. "Татарстан Республикасында җирле үзидарә турында" Татарстан Республикасы Законына үзгәрешләр кертү хакында" 1407-4 номерлы Татарстан Республикасы законы проекты турында (II укылыш).
7. "Татарстан Республикасында Кеше хокуклары буенча вәкаләтле вәкил турында" Татарстан Республикасы Законына үзгәрешләр кертү хакында" 2391-4 номерлы Татарстан Республикасы законы проекты турында (II укылыш). 

8. "Гражданнарның торак хокукларын яклауны тәэмин итү турында" Татарстан Республикасы Законына  үзгәрешләр кертү хакында" 4416-4 номерлы Татарстан Республикасы законы проекты турында (II укылыш). 

9. "Татарстан Республикасында гражданнар сәламәтлеген саклау өлкәсендәге аерым мәсьәләләрне җайга салу турында"  6398-4 номерлы Татарстан Республикасы законы проекты хакында (II укылыш). 
10. "Татарстан Республикасында халыкны эш белән тәэмин итүдә ярдәм күрсәтү өлкәсендә дәүләт сәясәтен гамәлгә ашыру турында" Татарстан Республикасы Законына үзгәрешләр кертү хакында" 6408-4 номерлы Татарстан Республикасы законы проекты турында (II укылыш). 
11. "Татарстан Республикасында урманнардан файдалану турында"  Татарстан Республикасы Законына үзгәрешләр кертү хакында"  5417-4 номерлы Татарстан Республикасы законы проекты турында (II укылыш). 
12. "Татарстан Республикасы Президентын чакыртып алу тәртибе турында" 1434-4 номерлы Татарстан Республикасы законы проекты хакында (I укылыш). 

13. "Муниципаль  районнарның һәм шәһәр округларының җирле үзидарә органнарына  балигъ булмаганнарның эшләре һәм аларның хокукларын яклау комиссияләрен төзү һәм аларның эшчәнлеген оештыру буенча Татарстан Республикасы дәүләт вәкаләтләрен бирү турында" 2425-4 номерлы Татарстан Республикасы законы проекты хакында (I укылыш). 

14.  "Татарстан Республикасында муниципаль берәмлекләрнең җирле үзидарә органнарына  Татарстан Республикасы территориясендә гражданнарның аерым категорияләре өчен  җәмәгать транспорты хезмәтләреннән бертигез дәрәҗәдә файдалану мөмкинлеген тәэмин итү  өлкәсендә аерым дәүләт вәкаләтләрен бирү турында"  Татарстан Республикасы Законына үзгәреш кертү хакында" 4427-4 номерлы Татарстан Республикасы законы проекты турында (I  укылыш). 

15.  "Торак төзелеше үсешенә ярдәм итү   федераль фондының  эконом класслы торак төзелеше өчен, шул исәптән мондый торак төзү максатларында аларны комплекслы үзләштерү өчен  түләүсез вакытлыча файдалануга яисә арендага  тапшырылган  җир кишәрлекләрендә  төзелгән яисә төзелеп килүче эконом класслы торакны сатып алу хокукына ия гражданнар исемлекләрен төзү кагыйдәләре турында, әлеге гражданнарны шушы исемлекләргә кертү тәртибе һәм чиратлылыгы турында"  4424-4 номерлы Татарстан Республикасы законы проекты хакында            (I укылыш). 

16.  "Татарстан Республикасы Җир кодексына үзгәрешләр кертү турында" 5432-4 номерлы Татарстан Республикасы законы проекты хакында (I укылыш). 

17.  "Җир асты байлыклары турында" Татарстан Республикасы Законының 92 статьясына  үзгәреш кертү хакында" 5433-4 номерлы Татарстан Республикасы законы проекты турында (I укылыш). 

18. "Татарстан Республикасы Экология кодексына үзгәрешләр кертү турында" 5437-4 номерлы Татарстан Республикасы законы проекты  хакында (I укылыш). 

19.  Татарстан Республикасы административ-территориаль берәмлекләренә исем бирү һәм аларның исемнәрен үзгәртү турындагы тәкъдимнәрне  Татарстан Республикасы Дәүләт Советы тарафыннан  карау хакындагы нигезләмәнең  18 пунктына үзгәрешләр кертү турында. 

20.  Татарстан Республикасы Дәүләт Советының Мәдәният, фән, мәгариф һәм милли мәсьәләләр  комитеты составындагы үзгәреш  кертү турында.

21.   Татарстан Республикасы Дәүләт Советының  Экология, табигатьтән файдалану һәм аграр мәсьәләләр  комитеты  составындагы үзгәреш турында. 

22. Профессиональ даими нигездә эшләү өчен Татарстан Республикасы Дәүләт Советы депутатын сайлау турында.  

23. "Өстенлекле  милли проектларны гамәлгә ашыруны тикшереп тору буенча Татарстан Республикасы Дәүләт Советы комиссияләре төзү турында" 2006 елның 30 мартындагы 2154-III ДС номерлы  Татарстан Республикасы Дәүләт Советы карарына үзгәрешләр кертү хакында" 2009 елның 22 апрелендәге  84-IVДС номерлы Татарстан Республикасы Дәүләт Советы карары белән расланган  Сәламәтлек саклау өлкәсендә милли проектны гамәлгә ашыруны тикшереп тору буенча Татарстан Республикасы Дәүләт Советы комиссиясе составына үзгәреш кертү турында. 

24. "Муниципаль районнар һәм шәһәр округлары башкарма комитетлары җитәкчеләре вазыйфаларын биләүгә кандидатураларны карау өчен конкурс комиссияләре әгъзаларын билгеләү турында" 2010 елның 23 сентябрендәге 1127-IV ДС номерлы Татарстан Республикасы Дәүләт Советы карарының 1 пунктына үзгәрешләр кертү хакында.  

25.  2012 елның  гыйнварыннан октябренә кадәрге чорда полиция эшчәнлеге турында Татарстан Республикасы буенча эчке эшләр министры  А.В. Хохорин хисабы. 

26. "Россия Федерациясендә  мәгариф турында" 12165-6 номерлы федераль закон проектына төзәтмәләр хакында. 

27.  "Административ хокук бозулар турында Россия Федерациясе кодексының 12.36.1 статьясына үзгәреш кертү хакында"  федераль закон проектын  Россия Федерациясе Федераль Собраниесе Дәүләт Думасына кертү буенча  Новосибирск өлкәсе  Закон чыгару Собраниесенең  закон чыгару инициативасы турында. 

28. "Россия Федерациясе Бюджет кодексына үзгәрешләр кертү турында" федераль закон проектын Россия Федерациясе Федераль Собраниесе Дәүләт Думасына кертү буенча  Башкортостан Республикасы  Дәүләт Җыелышы – Корылтаеның  закон чыгару инициативасы хакында. 

29. "Россия Федерациясе Салым кодексының  икенче өлешендәге  381 статьясына  үзгәреш кертү турында"  федераль закон проектын  Россия Федерациясе Федераль Собраниесе Дәүләт Думасына кертү буенча  Амур өлкәсе  Закон чыгару Собраниесенең закон чыгару инициативасы  хакында. 

30. "Россия Федерациясе Торак кодексына үзгәрешләр кертү турында"    52050-6 номерлы федераль закон проекты  хакында. 

31. "Россия Федерациясе Шәһәр төзелеше кодексының 49 статьясына һәм  "Сочи шәһәрендә 2014 елда  XXII Кышкы олимпия уеннарын һәм XI Кышкы паралимпия  уеннарын оештыру һәм үткәрү, тау-климат курорты буларак  Сочи шәһәрен үстерү һәм  Россия Федерациясенең аерым закон актларына үзгәрешләр кертү турында"  Федераль законның 14 статьясына үзгәрешләр кертү хакында" 109201-6 номерлы федераль закон проекты турында (дәүләт экспертизасы үткәрелә торган проект документациясенә карата объектлар исемлеген арттыру өлешендә). 

32. "Россия Федерациясе Хезмәт кодексының 259 статьясына үзгәреш кертү турында" 136086-6 номерлы федераль закон проекты хакында (Россия Федерациясе Хезмәт кодексының 259 статьясының  икенче өлешендә каралган  гарантияләрнең ундүрт яшькә кадәрге балаларны иреннән (хатыныннан)   башка тәрбияләүче  аналарга һәм аталарга  кагылу өлешендә).

33.  "1941 – 1945 еллардагы Бөек Ватан сугышы чорында  зыян күргән  гражданнарга  социаль ярдәм чаралары турында" 40717-6 номерлы федераль закон проекты хакында. 

34. "Ерак Себер районнарында һәм аларга  тиңләштерелгән  җирләрдә эшләүче һәм яшәүче затлар өчен дәүләт гарантияләре һәм компенсацияләр турында" Россия Федерациясе Законының  34 статьясына  үзгәреш кертү хакында" 138744-6 номерлы федераль закон проекты турында (Ерак Себер районнарында һәм аларга  тиңләштерелгән  җирләрдә эшләүче һәм яшәүче,  тәрбиягә бала алган  гаилә турында шартнамә буенча балага яисә балаларга опеканы яки попечительлекне гамәлгә ашырып, башка түләүле эшчәнлекне башкармыйча  картлык һәм инвалидлык буенча хезмәт пенсияләрен алучы пенсионерларга Россия Федерациясе территориясендә  ял итү урынына барып кайту хакын эшләмәүче пенсионерларга түләгән кебек түләү чыгымнарын компенсацияләү хокукын бирү турында) 

35. "Россия Федерациясендә  2018 елда  футбол буенча  ФИФА дөнья чемпионатын, 2017 елда  ФИФА Конфедерацияләре кубогын әзерләү һәм үткәрү һәм  Россия Федерациясенең аерым закон актларына үзгәрешләр кертү турында" 142750-6 номерлы  федераль закон проекты хакында. 

36. "Россия Федерациясендә халыкны эш белән тәэмин итү турында"  Россия Федерациясе Законының  2 статьясына үзгәреш кертү хакында"  146690-6 номерлы федераль закон проекты турында  (гражданнарны эш белән тәэмин итү категориясенә кертү критерийларын  төгәлләштерү  хакында). 

37. Көндез укучы балигъ булмаган балаларга, 23 яшькә кадәрге затларга, алар хезмәт эшчәнлеген  гамәлгә ашырган очракта,  туендыручысын  югалту очрагы буенча  пенсиягә социаль өстәмә түләүләр алу хокукын бирү хакында Россия Федерациясе хезмәт һәм социаль яклау министры  М.А. Топилинга  Пенза өлкәсе Закон чыгару Собраниесе депутатлары мөрәҗәгате  турында.

38. Хезмәт пенсияләрен билгеләү өчен иминият стажына хезмәткәрнең 16 яшькә  җиткәнче эшләгән чорын кертү турында Россия Федерациясе хезмәт һәм социаль яклау министры  М.А. Топилинга  Пенза өлкәсе Закон чыгару Собраниесе депутатлары мөрәҗәгате  хакында.

39. Муниципаль  районнарның шәһәр һәм авыл җирлекләрендә урнашкан сәламәтлек саклау учреждениеләрен квалификацияле кадрлар белән тәэмин итү мәсьәләсе буенча  Россия Федерациясе Хөкүмәте Рәисе урынбасары О.Ю. Голодецка  Приморье крае Закон чыгару Собраниесе мөрәҗәгате турында.

40. "Җир асты байлыклары турында" Россия Федерациясе Законының 42 статьясына үзгәреш кертү хакында" 137900-6 номерлы федераль закон проекты турында (конкурста (аукционда) катнашкан өчен җыем билгеләү тәртибе турында). 

41. "Россия Федерациясе Җир кодексын гамәлгә кертү тәртибе турында" Федераль законның 2 һәм 3 статьяларына  һәм "Россия Федерациясе закон актларына дәүләт яисә муниципаль  милектәге җир кишәрлекләренә хокук алу шартларын һәм тәртибен төгәлләштерү өлешендә үзгәрешләр кертү турында"  Федераль законның 7 статьясына үзгәрешләр кертү хакында" 137979-6 номерлы федераль закон проекты турында (җир кишәрекләреннән даими (озак вакытка)  файдалану хокукын  кабат рәсмиләштерү срогын һәм аларда урнашкан  биналарның, корылмаларның, төзелмәләрнең  милекчеләре тарафыннан җир кишәрлекләрен ташламалы бәя буенча  сату срогын озайту өлешендә). 

42. Гамәлдәге законнарга авыл хуҗалыгы товар җитештерүчеләре өчен  электр энергиясен тапшыру буенча хезмәт күрсәтүләргә тарифларны  Россия Федерациясе субъектларының региональ үзенчәлекләреннән чыгып  электр энергиясен бүтән кулланучылар өчен билгеләнгән    дәрәҗәдән үзгә итеп билгеләү өлешендә үзгәрешләр кертү мәсьәләсе буенча Россия Федерациясе Хөкүмәте Рәисе Д.А. Медведевка Карелия Республикасы Закон чыгару Собраниесе мөрәҗәгате турында. 

      43. "Электр энергиясенең ваклап сату базарлары эшчәнлеге, электр энергиясен куллану режимын тулысынча һәм яисә өлешчә чикләү турында" 2012 елның 4 маендагы 442 номерлы Россия Федерациясе Хөкүмәте  карарына үзгәрешләр кертү мәсьәләсе буенча Россия Федерациясе Хөкүмәте Рәисе Д.А. Медведевка Карелия Республикасы Закон чыгару Собраниесе Мөрәҗәгате хакында.

44. "Товарлар сатып алулар, эшләр һәм хезмәт күрсәтүләр өлкәсендә федераль контракт системасы турында" 68702-6 номерлы федераль закон проектына Томск өлкәсе Закон чыгару Думасы тарафыннан әзерләнгән  төзәтмәләр хакында.

45. "Дәүләт стратегия планлаштыруы турында" 143912-6 номерлы федераль закон проекты хакында.

46. "Этил спирты, алкоголь һәм спиртлы продукция җитештерүне һәм алар әйләнешен дәүләт тарафыннан җайга салу һәм алкоголь продукциясен куллануны (эчүне) чикләү турында" Федераль законның 16 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Томск өлкәсе Закон чыгару Думасының  закон чыгару инициативасы турында.

47. "Тарих һәм мәдәният һәйкәлләрен саклау һәм алардан файдалану турындагы  законнарны бозган өчен җинаять һәм административ җаваплылык турында" СССР законын Россия Федерациясе территориясендә гамәлдән чыккан дип тану хакында" 4656-6 номерлы федераль закон проекты турында.

48. "Административ хокук бозулар турында Россия Федерациясе  кодексының 19.12 статьясына үзгәрешләр кертү хакында" 141106-6 номерлы федераль закон проекты турында (тыелган матдәләрне һәм предметларны Җинаять үтәтү системасы учреждениеләрен яисә вакытлыча тоту изоляторларында тотылучы затларга тапшырган йә тапшырырга тырышкан өчен җаваплылыкны көчәйтү турында).

49. "Россия Федерациясендә чит ил гражданнарының хокукый хәле турында" Федераль законга үзгәрешләр кертү хакында һәм "Россия Федерациясендә чит ил гражданнарының хокукый хәле турында" 2010 елның 19 маендагы 86-ФЗ номерлы Федераль законның  1 статьясындагы 5 пунктының "ж" пунктчасының үз көчен югалтуын тану турында" Федераль законга һәм Россия Федерациясенең аерым закон актларына үзгәрешләр кертү хакында" 142041-6 номерлы федераль закон проекты турында (Россия Федерациясендә вакытлыча яшәүче чит ил гражданнарын Россия Федерациясендә хезмәт эшчәнлеген башкару өчен эшләүгә рөхсәт алу вазыйфаларыннан азат итү турында, шулай ук югары квалификацияле белгечләр сыйфатында игълан ителгән яисә Россия диңгез суднолары экипажлары составларына җәлеп ителә торган чит ил гражданнарын Россия Федерациясендә хезмәт эшчәнлегенә җәлеп итүгә кагылышлы документларны электрон рәвештә вәкаләтле дәүләт органнарына тапшыру мөмкинлеге турында).

50. "Ирегеннән мәхрүм итү урыннарыннан азат ителгән затларны административ күзәтү турында" Федераль законның 3 статьясына үзгәреш кертү хакында" федераль закон проектын  Россия Федерациясе Федераль Собраниесе Дәүләт Думасына кертү буенча Киров өлкәсе Закон чыгару Собраниесенең  закон чыгару инициативасы турында. 

          51. "Россия Федерациясе Салым кодексының беренче һәм икенче өлешләренә  салым түләүчеләрнең берләштерелгән төркемнәре  һәм үзара бәйле затлар арасында  алыш-бирешләр башкаруга бәйле  салым контроле өлешендә үзгәрешләр кертү хакында" 137425-6 номерлы федераль закон проекты турында. 

52.  "Россия Федерациясе Салым кодексының 208 статьясына үзгәрешләр кертү  турында" 140513-6 номерлы федераль закон проекты  хакында (Россия Федерациясендә авторлык яисә катнаш хокукларны файдаланудан  алынган керемнәр төрләрен төгәлләштерү өлешендә).

53.  Төрлесеннән. 

Татарстан парламенты депутатлары “Татарстан Республикасының 2013 елга һәм 2014-2015 еллар планлы чорына бюджеты турында” закон проектын беренче укылышта кабул итте. Закон проекты турында фикер алышуда ТР Президенты Рөстәм Миңнеханов та катнашты.

Иң элек ТР Икътисад министры Мидхәт Шаһиәхмәтов Татарстан Республикасының 2013 елга һәм 2014-2015 еллар планлы чорына социаль-икътисади үсеш фаразы, төп финанс документының төп күрсәткечләре белән таныштырып үтте. 

ТР Финанс министры Радик Гайзатуллин бюджетның төп параметрлары белән таныштырды.
Ул башта бюджетның керем өлешенә тәэсир ясый торган факторлар турында сөйләп үтте. 

2013 елда Татарстан бюджеты, бюджетара трансфертлар буларак, федераль казнадан төрле юнәлешләр буенча - 10 988,3 млн. сум, 2014 елда – 7 225,9 млн. сум, в 2015 елда – 7 092,0 млн. сум алачак. Федераль үзәктән килә торган акчалар күләменең кимүе әлеге этапта кайбер федераль программаларны тормышка ашыруның тәмамлануы, федераль бюджеттан кайбер юнәлешләр буенча бюджетара трансфертларны тулысынча бүлеп бетермәү белән бәйле.

2013 елда “Гомумдәүләт мәсьәләләре” буенча – 24 723,5 млн. сум, “Милли оборона”га – 90,2 млн. сум, “Милли иминлек һәм хокук саклау эшчәнлеге” бүлегенә - 683,1 млн. сум, “Милли икътисад”ка – 24 424,8 млн. сум, “Торак-коммуналь хуҗалык”ка – 3 386,6 млн. сум, “Әйләнә-тирә мохитне саклау” бүлегенә - 351,0 млн. сум, “Мәгариф”кә - 21 060,9 млн. сум, “Мәдәният, кинематография”гә - 2 641,6 млн. сум, “Сәламәтлек саклау” бүлегенә - 21 840,9 млн. сум, “Социаль сәясәт”кә - 22 909,4 млн. сум, “Физик культура һәм спорт”ка – 500,6 млн. сум, “Массакүләм мәгълүмат чаралары” бүлегенә - 1 124,7 млн. сум, “Дәүләт һәм муниципаль бурычка хезмәт күрсәтү” бүлегенә - 2 194,0 сум “Муниципаль берәмлекләрнең гомуми характердагы бюджетара трансфертлары” бүлегенә 5 007,3 млн. сум акча карау фаразлана.

Бүген сессия вакытында ТР Финанс министры Радик Гайзатуллин депутатларның сорауларына да җавап бирде. Аерым алганда, депутатлар Альберт Бикмуллин 2013 елга табышка салым күләме, Андрей Симаков республика бюджетында тузган торакны ремонтлауга каралган чаралар, Рифат Ганибаев сәләтле балалар һәм яшьләрне үсендерү өчен акчалар бүлеп бирү, Николай Рыбушкин – транспортта ташламаларга ия булган категориягә кергән гражданнарны йөрткән, сукбай этләрне урнаштыру өчен бюджетта каралган чаралар турындагы сорауларын юллады. Хафиз Миргалимовны исә юл хәрәкәте иминлеген тәэмин итү юнәлешендәге чаралар, идарә органнарындагы оптимизация мәсьәләләре, Артем Прокофьевны бюджет кытлыгының ел дәвамында күпмегә артачагы, Леонид Ивановны дәүләт бурычына хезмәт күрсәтүнең үсә бару сәбәпләре, Фәйрүзә Мостафинаны ятим һәм караучысыз калган балаларны, күп балалы гаиләләрне торак белән тәэмин итүгә каралган акчалар, Разил Вәлиевне муниципаль китапханәләрне  вакытлы матбугатка яздыру өчен акча каралу-каралмау мәсьәләсе, Василий Логиновны социаль өлкәгә караган чыгымнарның күләме кызыксындырды.

ТР Хисап палатасы рәисе Алексей Демидов сүзләренә караганда, республика бюджеты проекты 2013 елга һәм планлы чорга баланслы итеп төзелгән. Закон проектына экспертиза үткәрү нәтиҗәләре буенча керемнәрне формалаштырганда бюджетка салым белән бәйле керемнәрне исәпләүнең нормативлары сакланган. 
Аннан соң сүзне парламентарийлар алды. Мәдәният, фән, мәгариф һәм милли мәсьәләләр комитеты рәисе Разил Вәлиев игътибарны мәдәният хезмәткәрләренең икътисад буенча уртача күрсәткечтән арттарак баручы югары булмаган хезмәт хакына юнәлтте. Аның сүзләренә караганда, юу хәл тиешле чаралар күрүне таләп итә. Икътисад, инвестицияләр һәм эшкуарлык комитеты рәисе Марат Галиев билгеләп үткәнчә, дәүләт идарәсе органнары кече һәм урта бизнесның тиз һәм сыйфатлы үсеше белән кызыксынырга тиеш. Әлегә вәзгыять киресенчә: эшкуарлар үз эшчәнлеген алып барырга рөхсәт алыр өчен, төрле бусагаларны таптавын дәвам итә. Фикер алышуда шулай ук Хафиз Миргалимов, Николай Рыбушкин һәм Марат Хәйруллин катнашты. 
ТР Дәүләт Советы Рәисе Фәрит Мөхәммәтшин, көн тәртибендәге төп мәсьәлә буенча фикер алышуларга нәтиҗә ясап: “Бюджет проектында теге яки бу якларның исәпкә алынмавы белән канәгать булмаска да мөмкин. Әмма илдә һәм дөньядагы икътисади вәзгыятьтщн чыгып, депутатлар республиканың төп финанс документының проектын бертавыштан хуплады”, - дип билгеләп үтте. 

Парламент утырышында шулай ук беренче укылышта "2013 елга, 2014 һәм 2015 еллар план чорына Татарстан Республикасы Территориаль мәҗбүри  медицина иминияте фонды бюджеты турында" закон проекты кабул ителде. Әлеге мәсьәлә буенча Территориаль мәҗбүри медицина иминияте фонды директоры Алсу Мифтахова чыгыш ясады. 

ТР Дәүләт Советы депутаты Евгений Ефимов, ТР Президентының Эчке сәясәт буенча департамент башлыгы урынбасары булып эшли башлау сәбәпле, вәкаләтләрен вакытыннан алды туктату турында хәбәр итте. 

Татарстан парламенты депутатлары “Татарстан Республикасы Президентын чакыртып алу тәртибе турында” закон проектын беренче укылышта кабул итте.

ТР Министрлар Кабинеты тарафыннан кертелгән "Татарстан Республикасында муниципаль берәмлекләрнең җирле үзидарә органнарына  Татарстан Республикасы территориясендә гражданнарның аерым категорияләре өчен  җәмәгать транспорты хезмәтләреннән бертигез дәрәҗәдә файдалану мөмкинлеген тәэмин итү  өлкәсендә аерым дәүләт вәкаләтләрен бирү турында"  Татарстан Республикасы Законына үзгәреш кертү хакында" закон проектын ТР Транспорт һәм юл хуҗалыгы министры Ленар Сафин тәкъдим итте. 
Закон проекты беренче һәм өченче укылышларда кабул ителде. 
Беренче укылышта эконом класслы торакны сатып алу хокукына ия гражданнар исемлекләрен төзү кагыйдәләрен билгеләүче закон проекты кабул ителде. Дәүләт Советына аны депутат Альберт Бикмуллин тәкъдим итте.

Матбугат очрашуы вакытында ТР Дәүләт Советы Рәисе Фәрит Мөхәммәтшин “Татарстан Республикасының 2013 елга һәм 2014 һәм 2015 елларның планлы чорына бюджеты турында” закон проектын беренче укылышта кабул итү нисбәтеннән, республиканың төп документына карата үз фикерен белдерде.

“Бюджет проекты нигезенә салынган параметрлар – инфляция дәрәҗәсе, чыгым һәм керем өлеше, һичшиксез, бюджетны киеренке ясый. Икенчедән, барлык керемнәрнең 67 проценттан артыгы социаль өлкәгә китә. Бу - бюджет алдындагы бик авыр йөкләмә. Бюджет проекты кытлык белән булуга карамастан, анда ТР Хөкүмәтенең социаль өлкә алдындагы бурычлары исәпкә алынган. Киләсе ел бюджетында шулай ук бюджет өлкәсендә эшләүчеләргә агымдагы елның 1 октябреннән хезмәт хакы артуга киткән өстәмә чыгымнар исәпкә алынды”, - диде спикер. Шулай ук РФнең дотацион субъектларының бюджет өлкәсендә эшләүчеләргә хезмәт хакын арттырганда федераль бюджеттан өстәмә акчалар алуын билгеләп үтте. Ә Татарстанга хезмәт хакын арттыру өчен, үз керемнәреннән өлеш чыгарырга туры килүен дә хәбәр итте.
Киләсе ел бюджетына керми калучы керемнәргә кагылышлы сорауга җавап биреп, Фәрит Мөхәммәтшин югалтуның 8 млрд. сумга якын булуын билгеләп үтте. “Без федераль үзәк белән бюджетара мөнәсәбәтләр буенча эш алып барабыз. Без бу югалтуларны барлык федераль программаларда катнашып, капларга тырышабыз. Гомумән алганда, безнең бу процесска карашыбыз уңай түгел. Чөнки РФ субъектларының салым базасын үстерүгә кызыксынуы бетә бара. Бигрәк тә федераль үзәктән дотация алмаучылар тарафыннан. Һәм федераль бюджеттагы өстәмә керемнәргә өметләнергә кала. Хәзерге вакытта салымның 70:30 мөнәсәбәттә бүленүе аркасында, республикада салым базасын үстерүгә кызыксыну бик юк”, - диде Фәрит Мөхәммәтшин, шул ук вакытта Татарстанның яңа икътисадый зоналар һәм производстволар ярдәмендә салым базасын үстерүгә омтылышын белдереп.

ТР Дәүләт Советы утырышында ТР буенча Эчке эшләр министры Артем Хохорин 2012 елның гыйнвар аеннан октябрь аена кадәр полиция эшчәнлеге турында хисап тотты. 
“Эчке эшләр органнарын реформалауга кагылышлы бәхәсләрне конструктив түгел дип саныйм. Яңача эшләүче полиция системасына тиз генә күчеп булмавын аңларга кирәк, бу реаль дә түгел. Сүз хезмәткәрләр санын кыскарту һәм структураны үзгәретп кору турында гына бармый, без бу этапларны үттек инде, иң мөһиме – җәмгыять һәм полициянең мөнәсәбәтләрен тамырдан үзгәртү”, - министр чыгышында. 
Полиция хезмәткәрләренең профессиональ имиджы проблемасын күтәреп, ул полиция хезмәткәрләренең үз-үзләрен тотышына һәм гражданнар белән аралашу рәвешенә әһәмият бирелүен билгеләп үтте. “Без хезмәткә алына торган хезмәткәрләрне сайлап алуга бик җитди карыйбыз. Алар төрле тикшерүләр – “җиз иләк” аша уза. Быел безнең сафларга кушылырга теләгән ике меңнән артык кешенең хезмәткә бары тик 585нең генә алынуы безнең принципиальлек турында сөйли”, - дип аңлатып үтте Артем Хохорин. Министр сүзләренчә, 1,2 һәм 3 класс белгече исемен алу өчен бик тырышырга кирәк, ул финанс яктан отышлы.  
А.Хохорин сүзләренчә, оешкан җинаятьчел төркемнәр белән көрәштә уңай тенденция күзәтелә. 

Ришвәтчелек проблемасына кагылып, министр 2011 елның маенда ришвәтчелектә арадашлык өчен җәза кертелү белән, ТР буенча Эчке эшләр министрлыгы тарафыннан бу өлкәдә эш алып барылуын билгеләп үтте. Быел мондый 6 җинаять ачыкланган, шуның дүртесенең зур һәм бик зур күләмдә башкарылуы билгеле.

 А.Хохорин үз хисабында социаль, телефон буенча мошенниклык  белән бәйле җинаятьләрнең үсү проблемасын ассызыклап үтте. 2012 елда шундый 400 җинаять теркәлгән, аларның күбесе иректән мәхрүм итү урыннарында эшләнә. 

Министрга депутатлар хокук бозуларны кисәтү, участок полициясенең һөнәри эшчәнлеге, алкоголизмнан интегүче гражданнар белән эшләү һ.б. сорауларны бирде. 
	
	                  Депутат берләшмәләрендә


     ▓  1 октябрьдә ТР Дәүләт Советы карамагындагы Яшьләр иҗтимагый палатасы Советы утырышы узды. Анда агымдагы елда Республика яшьләр форумын оештыру, “Ихтыярыйлар турында” республика законы концепциясе, югары уку йортларында Универсиада дәресләре үткәрү һәм башка мәсьәләләр хакында сөйләштеләр. Республика яшьләр форумын оештыруга әзерлек турында форумның башкаручы директоры Тимур Бәхтияров сөйләде. 
     Ул быел башка еллардагы төп чараларга архитектура һәм торак-коммуналь хуҗалык, үзидарә һәм яшьләр коррупциягә каршы дигән  мәйданчыклар өстәлүен билгеләп үтте. Башкаручы директор форумда күпчелек Казан шәһәре яшьләре катнашуын, ә район яшьләренең сүлпәнрәк булуын белдерде. Соңгыларын проектлар эшләүгә җәлеп итәр өчен төрле мәгълүмати мөмкинлекләрне куллану кирәклеген әйтте.  
    ТР Яшьләр иҗтимагый палатасы рәисе Евгений Ефимов яшьләр форумында җиңгән проектларның барысын да тормышка ашырып булмавын, моның сәбәпләре форумда катнашучыларның сүлпәнлеге һәм теге яки бу дәүләт органнары тарафыннан килеп чыккан каршылыклар белән бәйле булуын билгеләп үтте. 
    Көн тәртибенә кертелгән чираттагы мәсьәлә “Ихтыярыйлар турында” федераль законы проекты турында фикер алышу белән бәйле иде. Бу закон бик күп волонтерлар җәлеп ителәчәк зур күләмле спорт чаралары - 2014 елгы Олимпиада һәм 2013 елгы Универсиада алдыннан бик әһәмиятле. Ихтыярыйларга хас проблемалар иминиятләштерү, ташламаларның булмавына, иҗтимагый чараларда катнашканда транспорт һәм туклануга киткән чыгымнарны тулысынча үзләренә күтәрүгә кагылышлы.  
      ▓ 2 октябрьдә ТР Дәүләт Советындагы хатын-кыз депутатларның “Мәрхәмәт” берләшмәсе утырышында тәрбиягә бала алган гаиләләрнең проблемалары, балаларны яклау буенча дәүләт стратегиясе турында фикер алыштылар. Сөйләшү ата-ана хокукыннан мәхрүм итүгә нигез булган хәлләр һәм шартлар, тәрбиягә алынган балаларның балигъ булгач торак шартлары,  тәрбиягә алынган балаларга мәктәпләрдәге караш һәм башка темалар турында барды. 
    Казанның тәрбиягә бала алган гаиләләре иҗтимагый оешмасы рәисе Татьяна Степанова, тәрбиягә бала алган ана буларак, үз тәҗрибәсе белән таныштырды. Бу өлкәдәге җитди проблемаларны атады. Аның сүзләренә караганда, тәрбиягә бала алган гаилә институтын үстерү зарур. 
    ТР Дәүләт Советы Секретаре, “Мәрхәмәт” берләшмәсе әгъзасы Лилия Маврина билгеләп үткәнчә, балаларны яклау буенча фикерләрне иҗтимагый оешмалардан ишетү мөһим. Хатын-кыз депутатлар шулай ук тәрбиягә бала алган гаиләләрнең проблемаларын хәл итү белән бәйле катлаулы этик, юридик һәм башка мәсьәләләр турында сөйләшү өчен “түгәрәк өстәл” утырышлары уздыру кирәклеген дә билгеләп үтте. 
    Утырышта РФ ФҖ Федерация Советы Рәисе Валентина Матвиенконың ТР Дәүләт Советы Рәисе Фәрит Мөхәммәтшинга мөрәҗәгате хакында фикер алыштылар. Бу мөрәҗәгать РФ Президенты Владимир Путинның “2012-2017 елларга балалар мәнфәгатьләрендә Илкүләм эшләр стратегиясе турында”гы мәкаләсендә күрсәтелгән инициативасын киң җәмәгатьчелек тарафыннан хуплау зарурлыгы турында. “Чыннан да балаларга мөнәсәбәтнең яхшыруына ирешергә кирәк”, - дип, ТР Дәүләт Советы урынбасары Римма Ратникова, мәкаләнең төп фикеренә игътибар юнәлтте. 
    Берләшмә әгъзалары тәрбиягә бала алган гаиләләргә кагылышлы проблемалар турында фикер алышу буенча эшче төркемен оештырырга тәкъдим итте. Анда юристлар, педагоглар, опека, торак комитетлары һәм башка өлкәләр вәкилләре керергә тиеш. 
▓  10 октябрьдә “Бердәм Россия” партиясенең Татарстан төбәк бүлеге Казан җирле бүлекчәсе сәяси советының киңәйтелгән утырышында шәһәрнең яңа өстенлекле программасын эшләтеп җибәрү турында игълан ителде. Проектның максаты – Казанда агачларның санын арттыру һәм Татарстан башкаласын Россиянең иң яшел шәһәренә әйләндерү. 

Утырышта ТР Президенты Рөстәм Миңнеханов, ТР Дәүләт Советы Рәисе, “Бердәм Россия” партиясенең Татарстан төбәк бүлеге Секретаре Фәрит Мөхәммәтшин, партиянең республика һәм шәһәр активы вәкилләре, ТР Дәүләт Советы, Казан шәһәре Думасы депутатлары, Казан предприятиеләре, оешмалары, вузлары җитәкчеләре катнашты. 

Татарстан башкаласы мэры Илсур Метшин билгеләвенчә, Казанда агачларның җитмәве төп проблемаларның берсе булып тора һәм аны хәл итүне сузарга ярамый. 

Рөстәм Миңнеханов үз чыгышында республика җитәкчелегенең шәһәрнең яңа өстенлекле проектын хуплавын һәм үзенең, Казан кешесе буларак, агачлар утыртачагын билгеләде. 

▓  10 октябрьдә  КПРФ фракциясе утырышы узды. Депутатлар республиканың 2013 ел бюджет проектына әзерләгән тәкъдимнәре турында фикер алышты. 

Фракция җитәкчесе Хафиз Миргалимов, утырышны ачып, бу тәкъдимнәрнең ТР Президенты һәм ТР Премьер-министрына җибәрелгәнлеген әйтте. 
Әлеге тәкъдимнәр республика районнарында балалар бакчалары һәм мәктәпләр, торак, су җибәрү урынннары төзү һәм ремонтлау, юл-транспорт инфраструктурасын, сәламәтлек саклау системасын үстерү мәсьәләләренә кагылышлы. Моның өчен республика бюджетыннан өстәмә финанс чаралары таләп ителә.  
2013 елга бюджет проектының төп параметрлары һәм макроикътисадый фаразлар белән ТР икътисад министрының беренче урынбасары Сәрия Сираҗиева таныштырды. 
ТР Финанс министры Радик Гайзатуллин үз чыгышында КПРФ фракциясенең 2013 ел бюджет проектына әзерләгән тәкъдимнәрен тормышка ашыру шартлары турында тәфсилләп сөйләде. Ул фракция әгъзаларына муниципалитетларда бөтен объектларның проект-смета документациясе эшләнгән булырга тиешлеген җиткерде. 
Аннан соң депутатлар фракциянең 2013 елга һәм агымдагы елның дүртенче кварталына эш планнары турында фикерләште. 
▓ 12 октябрьдә республиканың Сарман районында узган “Бердәм Россия” партиясенең җирле бүлекчәсе хисап-сайлау конференциясендә җирле партия оешмасы җитәкчесен сайладылар. Сайлаулар яңа схема – альтернатив нигездә яшерен тавыш бирү юлы белән узды. Конференциядә ТР Дәүләт Советы Рәисе, “Бердәм Россия” партиясе төбәк сәяси совет Секретаре Фәрит Мөхәммәтшин катнашты. 

Партиянең җирле бүлеге секретаре, Сарман районы башлыгы Нәфис Закиров үз эше буенча хисап тоттты. 

Фәрит Мөхәммәтшин Татарстан төбәк партия оешмасының кеше санын арттырырга махсус омтылмавын, чөнки болай да аның илдә иң зур партияләрнең берсе булып торуын белдерде. 

Яшерен тавыш бирү нәтиҗәсендә партиянең җирле бүлеге секретаре итеп яңадан Нәфис Закиров сайланды. 66 тавыш бирүченең 65е аны яклады. Бер тавыш Сарман аграр көллияте директорының уку-җитештерү эшләре буенча урынбасары Илфат Нигъмәтуллинга бирелгән. Хисап-сайлау конференциясендә җирле партия оешмасының сәяси советы да сайланды. 

Бу чарада РФ Дәүләт Думасында Татарстаннан сайланган депутат Марсель Галимәрдәнов та катнашты. 
▓  30 октябрьдә, дүртенче чакырылыш ТР Дәүләт Советының утызынчы дүртенче утырышы алдыннан, “Бердәм Россия” партиясе фракциясе һәм “Татарстан – яңа гасыр” депутат төркеменең берләштерелгән утырышы узды. Аны “Бердәм Россия” партиясенең республика парламентындагы фракциясе җитәкчесе Александр Гусев алып барды. 
“Бердәм Россия” партиясе фракциясенә бертавыштан ТР Дәүләт Советының яңа сайланган депутатлары Илшат Гафуров һәм Марат Зарипов кертелде. 
ТР Дәүләт Советының “2008-2012 елларга Татарстан Республикасы  авыл хуҗалыгын үстерү”  республика максатчан программасын тормышка ашыруга күзәтчелек итү буенча комиссия эше белән парламент комитеты рәисе Валерий Васильев таныштырды. Ул авыл җирлегендә яшәүче гражданнар өчен төзелгән торак күләме, гаилә фермаларына юллар салу,  инженерлык инфраструктурасы объектларын булдыру һәм болар буенча чыгымнар күләме буенча хисап бирде.  
      Утырышта катнашучылар шулай ук Яшьләр сәясәтен тормышка ашыру, сәламәт тормыш рәвешен формалаштыру һәм Казанда 2013 елда узачак XXVII Бөтендөнья җәйге универсиадага әзерлеккә теләктәшлек итү буенча комиссиянең эш нәтиҗәләре белән танышты. Бу мәсьәлә буенча комиссия рәисе Евгений Ефимов чыгыш ясады.
▓  30 октябрьдә узган утырышта КПРФ фракциясе әгъзалары парламентның утыз дүртенче сессиясе көн тәртибен һәм депутат берләшмәсе эшчәнлегенең агымдагы мәсьәләләрен карады.  
Фракция башлыгы Хафиз Миргалимов, коллегаларына парламент Президиумы тарафыннан кабул ителгән ТР Дәүләт Советы утырышы көн тәртибен тәкъдим итеп, анда төп мәсьәлә булып “2013 елга һәм 2014-2015 еллар планлы чорына Татарстан Республикасы бюджеты турында” закон проекты торуын билгеләп үтте. Ул бюджет проектының барлык комитетларда каралуын, парламент тыңлаулары узуын, КПРФ фракциясенең үз тәкъдимнәрен тәкъдим-искәртмәләрен бирүен әйтте. Күпчелек тәкъдимнәр карау һәм бюджет проектына кертү юлында. Шуңа күрә, Хафиз Миргалимов сүзләренчә, проектны хупларга кирәк. Фракция әгъзалары җитәкченең фикере белән килеште. 
“Татарстан Республикасы Территориаль мәҗбүри медицина иминияте фондының 2013 елга һәм 2014-2015 еллар планлы чорына бюджеты турында” закон проекты буенча фракция “каршы” тавыш бирергә булды. Коммунист депутатлар фикеренчә, чыгым өлеше буенча әлеге оешманың эшчәнлеге үтә күренмәле түгел. Депутат Леонид Иванов фонд җитәкчелеге аңа бюджет буенча мәгълүмат бирмәвен дә искә төшерде. 
   Утырышта шулай ук КПРФ фракциясенең алдагы айларга һәм 2013 елга эш планын карады.  
	     
	Чыгышлар, белдерүләр һәм мөрәҗәгатьләр


Татарстан Республикасы Дәүләт Советы Рәисе 
Ф.Х. Мөхәммәтшинның Халыкара өлкәннәр көне белән котлавы
       Хөрмәтле ветераннар! Кадерле ватандашлар! 

      Халыкара өлкәннәр көне уңаеннан сезгә иң җылы һәм ихлас котлауларымны җиткерәм! Календарьда үз урынын алган әлеге бәйрәм аша без әби-бабаларыбызга, тыйнак һәм фидакарь хезмәт ияләренә ихтирам һәм рәхмәтләребезне белдерәбез. Сез киләчәк буыннарның тынычлыгын кайгыртып, күпмилләтле Ватаныбызның иминлеге һәм чәчәк атуы хакына күп еллар буена армый-талмый хезмәт иттегез, авыр тормыш юлы уздыгыз, сугыш елларының кыенлыкларын үз иңнәрегездә татыдыгыз. 
      Сезнең гомерләр бөек омтылышлар белән, мәрхәмәтлелек һәм хаклык кебек мәңгелек кануннарның җиңүенә ышаныч белән балкып торды. Күбегез әлегәчә эшләвен дәвам итә, иҗтимагый тормышта актив катнаша, яшьләрне өлкән буыннар үрнәгендә тәрбияләүгә лаеклы өлешен кертә. Авыр чакларда киңәш һәм таяныч эзләп без нәкъ сезгә – зирәк һәм тәҗрибәле буынга – мөрәҗәгать итәбез. Нинди генә катлаулы чорлар килмәсен, сез һәрвакыт киләчәккә өмет белән карый беләсез, теләсә нинди авырлыкларны да җиңеп буласына ышанычны югалтмыйсыз. 
      Хәзерге җәмгыять әхлакый кыйблага мохтаҗ. Гражданлык җаваплылыгы һәм ватанпәрвәрлек, оптимизм һәм тормыш тәҗрибәсе, түземлелек һәм ныклык, милләткә тугрылык һәм туган җиребезне ярату кебек сыйфатлар сезнең барыгызга да хас. Татарстанда яшәүче һәр кешенең бурычы – буыннан-буынга тапшырылып килүче шул кыйммәтле сыйфатларны сездән, үзебезнең рухи остазларыбыздан, сеңдереп калу.
     Сез, хөрмәтле ветераннар, һәрвакыт игътибар үзәгендә булсын, кадер-хөрмәт белән яшәсен өчен Татарстанда күп эш башкарыла. Республиканың дәүләт хакимияте органнары сезне тыныч картлык һәм социаль яклау гарантияләре белән тәэмин итүгә күп көч куялар. Сез моңа лаек. Ветераннарга һәм инвалидларга ташламалар ясауга шактый акча бүлеп бирелә, социаль тәэминат учреждениеләренең эше камилләштерелә, пенсия һәм пособиеләрнең күләме арттырыла, ветераннарның иҗтимагый оешмалары актив эшчәнлек башкара. Ветераннар турында республика законнарын камилләштерү юнәлешендә эзлекле эшне дәвам итеп, дәүләт, җәмгыятьтә ихтирам казанган кешеләр лаеклы тормышта яшәсен өчен, киләчәктә дә бөтен көчен куячак. 
      Кадерле ветераннар! Барыгызга да – лаеклы ялга чыкканнарга да, хезмәтен дәвам итүчеләргә дә – нык сәламәтлек, иминлек, озын гомер, җан тынычлыгы, якын кешеләрнең мәхәббәтен һәм хөрмәтен тоеп, озак яшәвегезне телим. Бәйрәм белән!
	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
“Татарстан Республикасында яшьләр һәм дәүләтнең яшьләр сәясәте турында” Татарстан Республикасы Законының 1 статьясына үзгәрешләр кертү хакында” (ТР Прокуроры тарафыннан 1 октябрьдә кертелде);
"2013 елга һәм 2014-2015 еллар планлы чорына Татарстан Республикасы бюджеты турында" Татарстан Республикасы Законына үзгәрешләр кертү хакында"  (ТР Президенты тарафыннан 1 октябрьдә кертелде);

"2013 елга һәм 2014-2015 еллар планлы чорына Татарстан Республикасы Территориаль мәҗбүри  медицина иминияте фонды бюджеты турында"  Татарстан Республикасы Законына үзгәрешләр кертү хакында" (ТР Президенты тарафыннан 1 октябрьдә кертелде);

"Татарстан Республикасында гражданнарның җыелышлар, митинглар, демонстрацияләр, урам йөрешләре һәм пикетлар уздыру хокукларын гамәлгә ашыру шартларын тәэмин итү турында" (ТР Министрлар Кабинеты тарафыннан 1 октябрьдә кертелде);
"Төнлә гражданнарның тынычлыгын һәм тынлыкны саклау турында" Татарстан Республикасы Законының 2 статьясына үзгәреш кертү хакында"  (ТР Дәүләт Советының Законлылык һәм хокук тәртибе комитеты тарафыннан 2 октябрьдә кертелде);
"Торак төзелеше үсешенә ярдәм итү   федераль фондының  эконом класслы торак төзелеше өчен, шул исәптән мондый торак төзү максатларында аларны комплекслы үзләштерү өчен  түләүсез вакытлыча файдалануга яисә арендага  тапшырылган  җир кишәрлекләрендә  төзелгән яисә төзелеп килүче эконом класслы торакны сатып алу хокукына ия гражданнар исемлекләрен төзү кагыйдәләре турында, әлеге гражданнарны шушы исемлекләргә кертү тәртибе һәм чиратлылыгы турында"  (ТР Дәүләт Советының Икътисад, инвестицияләр һәм эшкуарлык комитеты тарафыннан 3 октябрьдә кертелде);
"Татарстан Республикасы Бюджет кодексына үзгәрешләр кертү турында" (ТР Дәүләт Советы депутаты М.Ә.Гаделшин тарафыннан 4 октябрьдә кертелде);
"Татарстан Республикасында муниципаль берәмлекләрнең җирле үзидарә органнарына  Татарстан Республикасы территориясендә гражданнарның аерым категорияләре өчен  җәмәгать транспорты хезмәтләреннән бертигез дәрәҗәдә файдалану мөмкинлеген тәэмин итү  өлкәсендә аерым дәүләт вәкаләтләрен бирү турында"  Татарстан Республикасы Законына үзгәреш кертү хакында" (ТР Министрлар Кабинеты тарафыннан 4 октябрьдә кертелде);

“Татарстан Республикасы дәүләт граждан хезмәте турында” Татарстан Республикасының 32 статьясына үзгрешләр кертү хакында” (ТР Министрлар Кабинеты тарафыннан 5 октябрьдә кертелде);
"2012 елга һәм 2013-2014 еллар планлы чорына Татарстан Республикасы бюджеты турында" Татарстан Республикасы Законына үзгәрешләр кертү хакында"  (ТР Президенты тарафыннан 9 октябрьдә кертелде);

"2012 елга һәм 2013-2014 еллар планлы чорына Татарстан Республикасы Территориаль мәҗбүри  медицина иминияте фонды бюджеты турында"  Татарстан Республикасы Законына үзгәрешләр кертү хакында" (ТР Президенты тарафыннан 9 октябрьдә кертелде);

 “Мәгариф турында” Татарстан Республикасы Законының 32 һәм 37 статьяларына үзгәрешләр кертү хакында”  (Мәдәният, фән, мәгариф һәм милли мәсьәләләр комитеты тарафыннан тарафыннан 9 октябрьдә кертелде);

"Татарстан Республикасы Җир кодексына үзгәрешләр кертү турында" (ТР Дәүләт Советы депутаты В.П. Васильев тарафыннан 9 октябрьдә кертелде);

"Җир асты байлыклары турында" Татарстан Республикасы Законының 92 статьясына  үзгәреш кертү хакында" (ТР Дәүләт Соеты депутаты В.П. Васильев тарафыннан 9 октябрьдә кертелде);

"Татарстан Республикасы Президентын чакыртып алу тәртибе турында" (ТР Президенты тарафыннан 15 октябрьдә кертелде);
"Административ хокук бозулар турында Татарстан Республикасы  кодексына үзгәрешләр кертү хакында" (ТР Прокуроры тарафыннан 24 октябрьдә кертелде);

“Физик культура һәм спорт турында” Татарстан Республикасы Законының 27 статьясына үзгәрешләр кертү хакында” (ТР Министрлар Кабинеты тарафыннан 24 октябрьдә кертелде);
"Татарстан Республикасы Экология кодексына үзгәрешләр кертү турында" (ТР Дәүләт Соеты депутаты В.П. Васильев тарафыннан 26 октябрьдә кертелде);

ҮЗ КӨЧЕНӘ КЕРДЕ:
Татарстан Республикасы Законнары
"2012 елга һәм 2013-2014 еллар планлы чорына Татарстан Республикасы бюджеты турында" Татарстан Республикасы Законына үзгәрешләр кертү хакында"  (ТР Дәүләт Советы тарафыннан 11 октябрьдә кабул ителде, “Ватаным Татарстан” һәм “Республика Татарстан” газеталарында 23.10.2012 басылып чыкты);   
"Пенсиягә федераль социаль өстәмә күләмен билгеләү өчен Татарстан Республикасында 2013 елга пенсионерның яшәү минимумы күләмен билгеләү турында" (ТР Дәүләт Советы тарафыннан 11 октябрьдә кабул ителде, “Ватаным Татарстан” һәм “Республика Татарстан” газеталарында 23.10.2012 басылып чыкты);   
"2012 елга һәм 2013-2014 еллар планлы чорына Татарстан Республикасы Территориаль мәҗбүри  медицина иминияте фонды бюджеты турында"  Татарстан Республикасы Законына үзгәрешләр кертү хакында" (ТР Дәүләт Советы тарафыннан 11 октябрьдә кабул ителде, “Ватаным Татарстан” һәм “Республика Татарстан” газеталарында 23.10.2012 басылып чыкты);   
"2013 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен финанс белән тәэмин итү  нормативларын раслау турында" (ТР Дәүләт Советы тарафыннан 11 октябрьдә кабул ителде, “Республика Татарстан” газетасында – 23.10.2012, “Ватаным Татарстан” газетасында 27.10.2012 басылып чыкты).    

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Җәүдәт ЮНЫСОВ, Чулпан ӘХМӘТОВА, Руслан МӨХӘММӘТШИН, Римма ГАТИНА. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Тел.: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

Тиражы - 141 данә, Татарстан Республикасы Дәүләт Советы Аппаратының күбәйтү цехында бастырылды.
1
2

